
ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሰያስ፡ ምስል ናእብ ወዚር ካርጅየት ስዑድያ ሀድገ
ርኢስ ኢሰያስ አፍወርቂ፡ ዮም 

12 ፌብሩዋሪ አምሱይ፡ እግል 
ናይብ ወዚር ካርጅየት መምለከት 
ስዑድያ- ሙሀንድስ ወሊድ 
ዐብደልከሪም ኣልኼሪጂ፡ እት 
ቃዐት ደንደን እንዴ ትከበተ ሀድገ 
ምስሉ።

እተ ህድግ፡ ርኢስ ኢሰያስ፡ 
አደቃብ ታሪካይት ዕላቀት ኤረትርየ 
ወስዑድየ፡ እት ቅደይ መንጠቀት 
ወዓለም ናይ ሕበር ሩእየት እንዴ 
ትረቤት ዝያደ እግል ትጠወር 
አሀምየተ ዐባይ ክምተ ሸርሐ።

ተጠዉራት ሻፍግ እተ ልትርኤ 
እቱ ቅደይ መንጠቀት ወዓለም ዶር 
ግዋሬ በሐር ቀየሕ ላተን ድወል እት 

አከዶት ሰላም ወመስኩበት ናይለ 
መንጠቀት እበ ከስስ፡ ክልኢቶም 
ለጀሃት ህድግ ርሒብ ክም ወደው፡ 
እት ፍንጌ ኤረትርየ ወስዑድየ እት 
ስያሰት፡ እቅትሳድ፡ አምን፡ ዓዳት 
ወመጃላት እጅትማዕየት ቀደም 
እለ ለትበጸሐ እትፋቅ እት መዓል 
እግል ልውዐል እብ ፍዕል እግል 
ልትከደም ትፋሀመው።

እተ ህድግ፡ እብ ጀሀት ኤረትርየ 
ወዚር ካርጅየት አሰይድ ዑስማን 
ሳልሕ፡ እብ ጀሀት ስዑድየ ህዬ እት 
ዉዛረት ካርጅየት መስኡል ሽኡን 
ቅደይ አፍሪቀ ሰፊር ሰቅር ቢን 
ሱሌማን አልቁረሺ ወሰፊር ስዑድየ 
ዲብ ኤረትርየ ምሽዐል ሐምዳን 
ኣልሩቂ ሹሩካም ዐለው።

ስነይ ፡ ወራታት በራምጅ ተድቢር ወሰለፍየት
መክተብ ተድቢር ወሰልፍየት ፈርዕ 

ስነይ፡ ዲበ ሐልፈት ሰነት 24.7 
ሚልዮን ሰልፍየት እግል  1,350 
ዐሚል ከም ሀበ ሐበረ።
መስኡለ ፈርዕ አሰይድ ታደሴ 

መብራህቱ ዲበ ሀበየ ሐብሬ፡ እት 
ብሩር ወሽብህ መዳይን ለህለው፡ ምን 
ባንካት እግል ልትሰለፎ ወናይ ደማነት 
መሐገዝ ለቦም መዋጥኒን በክት 
ሰልፍየት እንዴ ሀበ፡ መናበረቶም 
አሰነዮት ምን አግደ ምሃም ለመአሰሰት 
ክምቱ እንዴ ዝከረ፡ ለእሉ ረክበው 
በክት እብ ዋጅብ እንዴ ትነፍዐው 
እቡ፡ ዲብ መናበረቶም ተቅዪር 
ለአመጽኦ ክም ህለው አብርሀ።
እሊ ዲብ ምዴርያት፡ ስነይ፡ ገሉጅ፡ 

ሀይኮተ ወፎርቶ ሳወ ለሸቄ ፈርዕ፡ 
ዲብ 51 እዳረት ደዋይሕ ወ200 

ደገጊት እብ አፍራድ ወመጃምዕ 
ለልትሰለፎ 49 ምእታይት አዋልድ 
አንሳት ለብእቶም 11,498 ዐሚል 
ከም ቡ እንዴ ሐበረ፡ መብዝሖም ዲብ 
ተሻሸት፡ ሐርስ ወተዋብ ንዋይ ከም 
ሸቁ ለበዝሖ ምኖም ከም ተዐወተው 
አፍሀመ።
ዲበ ሐልፈት ሰነት ምነ ተሀየበት 

ሰለፍየት 39.7 ሚልዮን ነቅፈ በሀለት 
69 ምእታይት ክም አቅበለ እንዴ 
ሐበረ፡ እትሊ ወክድ እሊ 41.5 
ሚልዮን ነቅፈ ምስል ዐማይል ክም 
ሀለ  አትአመረ።
አሰይድ ታደሴ እንዴ አትለ፡ ዲብ 

ወክድ ለኢአቅበለ ርብሕ ሰበት 
ልትወሰኩ፡ ዐማይል ዲብ ወክዱ  
ዕዳዮም እግል ልፍደው ወምን ከሳር 
እግል ልድሐኖ እንዴ አትፋቀደ፡ 

ለከስሰን ጅሃት ሕኩመት እብ ፍንቲት 
መስኡሊን እዳራት ደዋይሕ እግል 
ልትዓወኖ ትላከ።
ዲበ ፈርዕ ወኪል ሰልፍየት አሰይድ 

ለኒን ዑቅባስላሴ እብ ጀሀቱ፡ እግል 
ዐማይል ለልትሀየብ መሓደራት 
ፈሀሞም እግል ልዕቤ ክም ሰዴ 
እንዴ ሐበረ፡ ለመአሰሰት ዲብ ጀምዕ 
ሰለፍየት ሰኒ ትከድም  ክም ህሌት 
ሸርሐ።
ዐማይል እብ ጀሀቶም፡ ምን መአሰሰት 

ተድቢር ወሰለፍየት እብ ሑድ እንዴ 
አንበተው እትሊ ወክድ እሊ አስክ 
150 አልፍ ነቅፈ ከም በጽሐው 
እንዴ ሐበረ፡ እበ እሉ ነስአው ሱሉፍ 
ዲብ መአሰሳቶም ዐቦት ወዲብ 
መናበረቶምመ ለልትሐመድ ተቅዪር 
ከም አምጽአው አብርሀው።

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 07 ሰነት ዕልብ 07 አርቡዕ 18 ፌብርዋሪ 2026አርቡዕ 18 ፌብርዋሪ 2026

ወፍድ ኤረትርየ እት 39ይ ወዕለ እትሓድ አፍሪቀ ሻርክ
እብ መስኡል ሽኡን ተንፊዝየት  

ሰፋረት ኤረትርየ ዲብ ኢትዮጵየ 
ወሳብት ወኪል ዲብ መፈወድየት 
እቅትሳድ አፍሪቀ- አሰይድ ቢንያም 
በርሄ ለትመርሐ ወፍድ ኤረትርየ፡ “ 
ደማን ወጀዶት ማይ ዳይም  ወደማን 
ንዛም ነዳፈት እግል አተግባር 
አህዳፍ አፍሪቀ ሰነት 2063 “ እበ 
ትብል ስቅራት ዲብ ዮም 14 ወ15 
ፌብርዋሪ  ዲብ አዲስ አበበ ዲበ 
ገብአ 39ይ ዋዕለ እትሓድ አፍሪቀ 
ሻረከ።
 ወፍድ ኤረትርየ ዲብ አግደ 

አርእስ ናይለ ዋዕለ እብ ዓመት  
ዲብ ወራት አትሳናይ፡ ደማነት ሰላም 
ወአምን፡ መዓወነት ሕበር፡ ሐዲስ 
ይማም ደረጃት ናይ ክል ሰነት 

መሻረከት አንፋር ድወል  ወብዕዳት 
ህዬ እብ ፍንቲት፡ ዐገል ወመብዳእ 
ሕኩመት ኤረትርየ ለበይን ሸርሕ 
ቀደመ።
ዲብለ ልትባደል ለሀለ እድንያይ 

ንዛም፡ አፍሪቀ ለትወጅበ አካን ከም 
ተአደምን እግል ትግባእ፡ ሓድረት 
ሓለተ፡ ለሀሌት እግለ ገዛፍ ከዚነት 
አርዛቅ፡ ለአርዛቅ ዲብ መዓል 
እንዴ ወዐለ አምን፡ ናይ እቅትሳድ 
ወእጅትማዕየት መሻክል አፍሪቀ 
እግል ልትባላሕ ለሀለ አብካት እግል 
ትትነፋዕ ለለአቀድር ጌማም  ወኤታን 
በራምጅ ከም ለአትሐዜ ሸርሐ።
ለዋዕለ፡ ዲብ ደንጎበ፡ ዲብለ ትፈናተ 

አውለውያት ናይለ እትሓድ፡ 
ቀራራት ወአዋጃት ሓለፈ። እብ 

አሳስ እሊ እትሓድ አፍሪቀ ዲብ 
ለትፈናተ እድንያይ መነዛማት 
ለወክሎ፡ ሕርያን እብ አፍራድ 
ወደውለት ዲበ ሀድገ እቱ፡ ኤረትርየ 
ሐቴ ምን ናይበት ሜርሐት 81 ዓም 
መጅልስ መነዘመት መጅልስ ቅራን 
እግል ትግባእ ለትቀደመ ይማም 
ትከበተ።
እምበል እሊ፡ እብ አሜርከ 

ወእትሓድ አሮበ፡ ዲብ ኤረትርየ፡  
ግብለት ሱዳን ወዚምባብዌ ለትቀረረ 
መንዕ ለነክር ወእብ ሻፍገት እግል 
ልትረፋዕ ለጠልብ ቀራር እግል 
ሳልሳይት ኢነት እንዴ ሓለፈ፡ 
እስራኤል እግል ሶማሊ-ላንድ ከም 
ደውለት ከም ተአምረ ለሀበቱ  ቀራር 
በይን  እንዴ ሰቀ፡ ውሕደት ምድር 

ወስያደት ሶማል እግል ልትሐሸም 
ለለአይድ ቀራር እቱ ሳደቀ።
እት ደንጎበ፡ ርኢስ  ብሩንዲ- - 

ኢቫሪስት ዳይሺምዬ፡ ናይ ሰነት 
2026 በዐል መንበር መጅልስ 
እትሓድ አፍሪቀ እንዴ ገብአ 
ተሐረ።
መጦርለ ዋዕለ፡ ወፍድ ኤረትርየ 

ናይ ክልኤ ወብዝሓት ጅሃት 
ዕላቃት እግል ልትደቀብ ለአመመ 
መፋሀማት ወደ።
አሰይድ ቢንያም በርሄ ዲብ ዮም 

14 ፌብርዋሪ ምስል ርኢስ ባንከት 
ዐማር አፍሪቀ ሲዲ ውልድ ጣህ 
ዲበ አመሕበረ እቱ ወክድ፡ ፍንጌ 
ኤረትርየ ወለባንከት ሰኒ ትገይስ 
ለህሌት ሸራከት እግል ትደቀብ፡ እብ 

ነፈር ቅዋት ጀው ኤረትርየ ሙናድል 
ገዲም - ቺፍ ዋረንት ኦፊሰር ኣርኣያ 
ጸጋይ ከልብ፡ ዲብ 82 ሰነት ዕምሩ 
እብ ሕማም አስተሽሀደ።
ዲብ ወርሕ ፌብርዋሪ 1975 ዲብ 

ቅዋት ሸዐብየት ተሕሪር ኤረትርየ 
ለአልተሐቀ ሙናድል አርኣያ፡ ዲብ 
መደት ግድለ ስላሕ - ዲብ ውሕዳት 
እትሳላት፡ አሽቃል ብስር እዴ፡ ዴሽ 
ቅታል፡ ሐቆ ሕርየት ህዬ  ዲብ ቅዋት 
ጀው ኤረትርየ እንዴ ትየመመ፡ እብለ 
ትፈናተ ደረጃት መስኡልየት ሸዐቡ 
ወወጠኑ እብ መትሰባል ለከድመ ምሔርባይ ቱ።
ሙናድል ገዲም - ቺፍ ዋረንት ኦፊሰር ኣርኣያ ጸጋይ፡ በዐል ፈራዕ 

ወአብ  7 ውላድ ቱ።
ዓደት ቀብሩ ህዬ ዮም 16 ፌብርዋሪ ሳዐት 4 አልዐስር ዲብ 

መቅበረት ምሔርበት አስመረ ገብአት።
ቅዋት ጀው ኤረትርየ እብ እስትሽሃድ ቺፍ ዋረንት ኦፊሰር ኣርኣያ 

ጸጋይ ሐዘነ ዲብ ሸርሕ፡ እግል ዓይለቱ፡ ናይ ግድለ መልህያሙ 
ወመሻቂቱ ኤማን ወሰብር ለሀበክም ትብል።

ረመዳን ከሪም!ረመዳን ከሪም!

ጀሀት ኤረትርየ ለሀለ መትዳላይ 
አከደ። ሲዲ ውልድ ጣህ እብ 
ጀሀቱ፡ ለሸራከት እግል ትፍየሕ ከም 
ከድም ሸርሐ።
ወፍድ ኤረትርየ እብ ተውሳክ፡ 

ምስል ፍንቱያም ወካይል ሕኩመት 
ጀርመን፡ ፖርቱጋል፡ ወሙዲር 
መፈወድየት ጣቀት አፍሪቀ ክም 
ሀድገ፡ እብ ደረጀት ውዘራእ 
ወሜርሐት ድወል ዲበ ገብአ 
እጅትማዓት ህዬ ሻረከ።
እብ አሰይድ ቢንያም ለትመርሐ 

ወፍድ ኤረትርየ እምበል እሊ፡ 
ዲብ ዮም 13 ፌብርዋሪ ዲበ ገብአ 
ካልኣይ ሙእተመር ሜርሐት አፍሪቀ 
ወኢጣልየ ከም ሻረከ ለበጽሐተነ 
ሐብሬ አትአመረት።

ከበር እስትሽሃድ



ፈሬዕ መሕበር አንሳት አቅሊም ምግብ፡ ምን ዮም 3 ጃንዋሪ አስክ ዮም 
12 ፌብሩዋሪ ዲብ ምዴርያት ምስለ ህለየ አንሳት፡ ፈዓልየት በራምጅ ሽቅል 
ሰነት 2025 እንዴ ጌመመ፡ ዲብ ስታቲብ ሽቅል ሰነት 2026 ሀድገ።
ዲብለ አንሳት ስካን 16 ምዴርየት፡ አንፋር ውዛራት ወፈደረሽናት ለሐድረየ 

ዲቡ እጅትማዓት፡ እት ክል-ምዴርየት ለገብአ በራምጅ ትቀደመ ወጌማም 
ገብአ እግሉ።
ለተቃሪር፡ ደረጀት ፈዛዐት አንሳት እግል ትትወቀል ለትነዘመ ተእሂላት፡ 

ለትሸቀ በራምጅ አትሐደሮት ወፍገሪቱ፡ ወራታት አትፋዝዖት ወፍገሪቱ፡ 
ክምሰልሁመ ደረሰ አንሳት እግል ልተረደ ለገብአ ጅህድ ለከምከመ ዐለ።
መሻርከት፡ ፈዛዐት ስያሰት አንሳት እግል ትትወቀል አትፋዝዖት እግል 

ልትከደም ዲቡ፡ ቅድሮታተን እግል ልወቅለ ተእሂላት ምህነት እግል 
ልትነዘም፡ ክምሰልሁመ ለገብእ ተእሂላት ለትመሳወ መትመዳድ እግል ለሀሌ 
እግሉ ለልብል ወአራእ ብዕድ ቀደመየ።
ዲብ ደንጎበ፡ መሱእለት መሕበር ወጠን አቅሊም ምግብ አሰይደ አለም 

በላይ፡ አንሳት ፈዛዐተን እንዴ ወቀለየ ወመትነዛመን እንዴ አተረደየ፡ እት 
ሰነት 2026 እግል ለሔሰት ፍገሪት እግል ልሽቀየ አትፋቀደት።

ገብእ አስክ 15 ሳዐት ክድመት 
ለተሀይብ በጠርየት ለበ፡ ዲብ ሳዐት 
ሐድ 10 ኪሎ-ምትር ለትገይስ ወ10 
ምሳፍሪን እግል ትሽሐን ለትቀድር 
ጀልበት እግል ዕፌ ቀደመው።
ለእብ ኦልዮብሩሻቶ ለሸቄ ፍርም 

ለሰንዐ ነፈርለ ውዛረት ሻብ ሃኒባል 
ሚካኤል ወጀማዐቱ፡ ለፍርም፡ እብ 
ሐምስ ልትር ሐድ አርበዕ ሰዐት ክም 
ትሸቄ ሸርሐው።
ዮም 14 ፌብሩዋሪ ምን ገጽ-

ፍጅር በርናመጅ ዝክረት ሹሀደ ዲብ 
ተምሳል ሹሀደ ጥዋሎት ቱ ለዐለ። 
ርኢስ ኢሰያስ አፈወርቂ፡ እተ አካን 
እንዴ ሐድረ እግል ሕሽመትለ ጀለ 
ተሐሪር ባጼዕ ወክለ ኤረትርየ እተ 
ቃልየት አርደቶም ለተፈነው ሹሀደ 
አክሊል ዕምቦበ ከረ።
ለእብ አሴራር ዝክረት ለገብአት 

ዓደት፡ ውዘራእ ለብእቶም ውቁላም 
ሰብ-ሰልጠት ሕኩመት ወጀብሀት፡ 
ክምሰልሁመ ዐዙመት ለገብአት 
እግሎም ጋሸ ወቤጽሐት ሐድራመ 
ዐለው።
እሊ ክእነ ዲብ እንቱ፡ እብ መናሰበት 

ዝክረት ዐመልየት ፈንቅል ዮም 13 
ፌብሩዋሪ ዲብ ባጼዕ፡ ፍንጌ ደረሰ 
መአምብታይት ማዕሉማት ለጸብጠ፡ 
ፍንጌ መደንዪን ሸቃለ ህዬ ጅግራታት 
ሽዕር ወአምር-ክቱብ ገብአ።
          
          ዲብ ገጽ 6 ልተላሌ..ዲብ ገጽ 6 ልተላሌ..

22ገጽገጽ1919ይትይት ሰነት ዕልብ 07 ሰነት ዕልብ 07 አርቡዕ 18 ፌብርዋሪ 2026አርቡዕ 18 ፌብርዋሪ 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ሰላሰ ወሳድሳይት ዝክረት ዐመልየት ፈንቅል “ፈራሰት ፈንቅል ውርስ አጅያል”

ዮም ዓመት - ሰነት 2026 
36ይት ዝክረት ዐመልየት ፈንቅል 
ዮም 11  ፈብሩወሪ  እብ ሰኣላት 
ጀዋእዝ ፈንቅል ረስሚ እንዴ አንበተ 
ዮም 15 ፈብሩወሪ እብ በርናመጅ 
አጀኒት- ሃለው ቆልዑ አትመመ። 

ለበራምጅ፡ ዐዳት ወፈን፡ አዳዋር 
ጠምጠም አርዛቅ በሐር፡ ሰሚናራት፡ 
ዕፌ ፈርያት መአሰሳት፡ ቂሾት ደረሰ፡ 
ጃእዘት ፈንቅል፡ ዕፌ ስወር ወአላት፡ 

ምህዞ ወስናዐት፡ ክምሰልሁመ 
በራምጅ አጀኒት ወዳሳት መጅተማዕ 
ለከምከመ ዐለ። 
ጅግራታት ርያደት ላተ እቅድም 

እንዴ አበለ እንቡት ቱ። ዎሮ ምኑ 
ዮም 10 ፌብርዋሪ ዲብ ግርጉሱም 
ለአንበተ ትልህያታት ቮሊቦል ፡ 
ግንራሪብ በሐር ቅዋት ድፋዕ 
ኤረትርየ፡ ሓክመት አቅሊም ቅብለት 
በሐር ቀየሕ  አሰይደ አስመረት 
አብርሀ ለብእቶም ሰብሰልጠት 
ወፈተች ርያደት ለሐድረው ቱ።

ግራሁመ እት ዮም 13 ፌብሩዋሪ 
እብ ወጠንያይት ፈደራልየት 
አትለቲክስ ኤረትርየ ለትነዘመ ብድረ 
ሰር-ምራቶን ምፍጋር-ጸሐይ አፍሪቀ 
ገብአ። ናይ አዋልድ አንሳትመ 
ናይ 10 ኪሎሜተር ብድረ ገብአ። 
እብ መናሰበትለ ዝክረት ቃልየት 
ለትፈናተ አንዋዕ ርያደት ዲብ ገብእ 
አስመነ።
ብዕድ እብ ብዝሔ ቤጽሐት 

ለትዛየረዉ እት ዮም 12 ፈብሩወሪ 
እብ ሓክመት አቅሊም አሰይደ 
አስመረት አብረሀ ለትፈተሐ ዕፌ 
ወአስክ ዮም 16 ለጸንሐ ዕፌቱ። 
ዲቡ፡ ለትፈናተ ጽበጥ ውዛራት፡ 
አርዛቅ ስያሐት ወሐርስ አቅሊም 
ቅብለት በሐር ቀያሕ፡ ዕፌ መአሰሳት፡ 
ቂሾት አጀኒት፡ መካሪት አብያት 
ወመናበረት ቆምያት ወዕፌ ስወር 
ወአላት ውዛረት ድፋዕ፡ ክምሰልሁመ 
ዕፌ ዓዳት መዳርስ ወረውዳት እግል 
ቤጽሐት ትቀደመ።

እብ ጣቀት ጸሐይ ለትሸቄ ጀልበት 
ክምሰልሁመ ዲብ ክድመት ለዋዕለ 
ዜድ-መቶር (ኦልዮብሩሻቶ) ለሸቄ 
ፍርም፡ ምነ እት አውሐዶት ክስሔ  
ውቁል እግል ሊዴ ለቀድር ወእብ 
ቤጽሐት ለተሐመደ ፍገሪት ምህዞ 
ስናዐት ዐለ።
አንፋር ውዛረት ርዝቅ በሐር 

መሃንድስ መዋእል ደበሳይ ወመሃንድስ 
ሙሉጌተ ገብረእግዚአብሄር ምስል 
መሻቂቶም፡ 10 ኩንታል ለትሽሕን፡ 
ካፍየት በርሀት-ጸሐይ ረክበት ምን 

ተቅሪር

ዐዲ- ቀይሕ፡ ሽቅየት ከዛን ለአተላሌ ህለ
እት ምዴርየት ዐዲ-ቀይሕ- እዳረት 

ደዋይሕ ዐዲ ለጂ ለህለ ከዛን ባዋ 
ወቀርኒ - መዓር፡ እግል ልትሸቄ 
ለአንበተ በራምጅ፡ ሰኒ ገይስ ክም 
ሀለ ትሸርሐ።
ለሽቅል ታብዕ ለሀለ መሀነድስ 

ተክለወይኒ ዛይድ እተ ሀበዩ ሸርሕ፡ 
እሊ 150 አልፍ ምትር ሙከዐብ 
ማይ እግል ልጽበጥ ለልትስኤ ከዛን፡ 
ዒን ማይ ሲቶ አዳም ወንዋይ እግል 
ለአድምን ወዲብ ዐማር ሐርስ ዶር 
ከም ለአገዴ ሐበረ።

25 ምእታይት ምን ሽቅሉ ከም 
ተመ እንዴ ሐበረ፡ መጦሩ ዲበ አካን 
ለትኣቴ ዝያድ 2 ኪሎ ምትር ለሪመ 
ገበይ ረድምየት እብ ሰዳይት መሻነሪ 

ትትሸቄ ክም ህሌት አብርሀ።
ዲበ ወራት ፍሩራም ለህለው 

አንፋር ቅዋት ድፋዕ ዲበ ትነዘመ 
በራምጅ ሕራብ ሙዲር ምዴርየት 
ዐዲ ቀይሕ አሰይድ ሀብታይ 
ተስፋዝጊ ዶር ወመሻረከት ሸዐብ 
እግል ልዕቤ አትፋቀደ።
ስካን ሐምድ ድጌ ዐዲለጂ በሀለት 

ቀርኒ መዓር፡ ዐዲ ለጂ፡ ጽዳዕ፡ 
አሽረ ወዐዲ ጉማኒ፡ ዲብ ዮም 14 
ፌብርዋሪ ዲበ አዳለው ሕራብ፡ 
ዲበ ሽቅል እግለ ትሸቄ ውሕደት 

ቅዋት ድፋዕ ሐምዴ ክም ቀደመው 
ወኪለት ኤሪነ ሐበረት።
ዓዲለጂ፡ ምንመዲነት ዐዲ- ቀይሕ 

ዲብ እንክር ምውዳቅ ጽሓይ 25 
ኪሎ ምትር ራይመት ተ።

ምግብ፡ መ/ወ/አ/ኤ ወራታት ሖል ቀይም

ዐብደለ መ/ዐሊ (መዐልም)

ምነ ተአትፈክር እት ሐያት 
ፉቲያም፡ ለእት ልቡ እት ክርሲ 
ሻም ትሸንን ለዐለት፡ ሰለማዊት 
እታመ በክት ለኢለሀይብ ናይ 
ሞት ወቅታል ወክድ፡ ምን ደሚሩ 
ፍንቲት ኢተአምር። ዐጃይብ ቱ 
ሻም እሎም ክልኦት ፉቱያም ሞዳይ 
እብ እሳት እት ነድድ ወአርወሐት 
ወድ ሚን አደሚ ፍንጌ ኮፍ 
ወፈረጀ ሕኒት እት እንተ አልባቦም 
ምስል ቀንጽ ወልትገሴ ዐለ። 
እተ ለሰለማዊት ዐለት እቱ ድፈዕ 

ዛለምበሳ፡ ኮንዶእ እብ አከይ 
ብሶት ሰለማዊት ገብአት ቱ ወለ 
ኢተአመረ፡ አርድ ፈራጅ እንድ 
ኢልብል አለአንበተ ዘብጥ መዳፍዕ 
አስክ ፈርድ አመቅረብ ላሊ 
ወአምዕል እት አሕድ ከትረየን። 
ሽበቱመ ምንዲ ኢትረክብ በክት 
ሕጽቤ መላብሱ እግል ትርከብ እት 
ትትምኔ፡ ላሊ ሓሪት ዔረት እተ። 
ክሎም አንፋር ጄሽ ዕንታቶም 
ምቀደሜሆም እብ ክሻፈት ወረአየት 
ዕን አስክ አባይ እት ለአትቃምቶ 
ወለአትናውሮ፡ ሰለማዊት ላቱ 
እምበለ ጊሲት ለዐለት ሱረተ፡ ሀመ 
ወቀልበ እተ አመት እያሱ ወድየት 
እቱ ለዐለት ከንደግ ድፈዕ ብሬን 
ዐለ። አክለ ለክፍ መዳፌዕ በዝሓተ 
ራጅማቱ እተ ረአስለ ብሬን 
ዐለት እቱ ከንደግ ዜዳተ፡ አመት 
አርወሐተ እንዴ ኢተወዴ እግል 
ሸቢብ ቅንጸት ንፉዝ ትቀንጽ ዐለት፡
፡ ለምነ ኢትትፈንቴ መስንየት አማነ 
ላተ ትዕግስቲ እንዴ ኢትትሀመል 
እግለ ህልፍት እብ ጽብጠት እት 
ተአብለ እሰልፍ እት ምራደ እግል 
ትብጸሕ ገብአት ምንዲ ገብእ፡ 
ሰላመት አርወሐተ እግል ተአድምን 
ክምሰል በ ትመክረ ዐለት። 
“ህምድ ወደይ! ወለቱዬ! ወለት 

አበሀ! ድራር መዳፌዕ ወያኔ እግል 
ትግብእ? ፋትየት ህሌኪ ሚ ዕዩን? 
ሐሬ ህዬ፡ እያሱ እትሊ ከንደግ 
እሊ የሀለ፡ ሰር ላሊ ሰርየቶም ምን 
ድፈዕ ፈግረት ተ” ቴለ ግድም 
ክምሰል ምን መጻበጠ ትሐለለት። 
እሊመ ከብር እሊ እግል ሰለማዊት 
ክምሰል አከይ መስእል እት እንቱ 
ትደገመ። ክምሰል ዕዩን መጸበጠተ 
ትመክረሀት እተ። ዕንታተ ጃምም 
ወፍክረ እበ እግሉ ፈቴት እያሱ 
እብ ረአየቱ ተሀምም ዐለት።
ትዕግስቲ እንዴ ኢትትሐልል 

ምነ፡ እበ ሓለተ እግል ዐርኮከባይ 
ደግመተ። ዐርኮከባይ፡ ስሕቅ እት 
ወዴ ወእግለ እተረአሱ ለዐለ ክሽክ 
ሰኒ እት ለዐምም ወበርብር፡ ክምእኒ 
ቤለየ፥ “አሀ! ሰላም፡ አይወ! ሰላም 
ወለቼ። ሻም ኖሱ እት መስክብ 
ሕምግሌለ ምን ናጽፍ ህቱመ 
ልትሰአሉ ምን ረክብ አላሁ ዓልም 
ሰኒ ህሌኮ ወቤለ ወኢመስለኒ። ሐሬ 
ህዬ ሰላም ወለቼ፡ እት ክምሰል እሊ 
እቱ ህሌነ ድፈዕ መስክብ ብቆት 
ወእስትሽሃድ፡ ፍቲ ዐውል ቃሊ 
ተአደፈዐከ። እት ጀላብ ሻምከ 
ሰብር ወከህላት ኢወዴከ ምንዲ 
ኢገብእ፡ ሄራርከ እት ረአስ ምድር 

11ይ ክፈል

ኢትልትቀደር። አዜ እንቲ ክምሰለ 
ቀልስ እንቤለ፡ ሰፈላል ፍንቲት 
አትራያም ነቃስ ገሮብ፡ እብ 
ክቡድ ሐክር እት እዲነ እት እንተ 
ለሳድፈከ እት ገብእ፡ እብ ዐቢሁ 
ህዬ እስትሽሃድ ጀላብለ ዐቢ ሀደፍከ፡ 
ዐውል ስያደት ወጠን እግል ትግበእ 
ኖስከ፡ ወፈታይከ ክምሰል ህለ እግል 
ተአምሪ ወጅበኪ። አዜ ህምድ 
እንዴ ወዴኪ እያሱ ረቢ በክትክም 
እት አሕድ ዋዲ ህለ ምንዲ ገብእ፡ 
እብ ሰላመቱ ለአቅብለኪ፡ ወእብ 
ሰላመትኪ ጽንሕዪ፡፡ እትለ ወሌሀ 
እንዴ ኢትበጽሒ፡ እት ሰልፍ 
ለክፍ ልትሞጣዕ ለሀለ ረጅማት 
መዳፌዕ አባይ እግል ትትከረይ 
ምን ሐዜኪ፡ መርባት ምን እግል 
ተአቅስኒ ምን ተሐዛቱ!? ፋርስ 
ህዬ ሰላመት አርወሐቱ እት ወዴ፡ 
እት ረአስ አባዩ እብ ዝያደት እዴ 
ላለአደሜዕ ቱ። ኢትንአሺ ሰላም 
ወለቼ፡ ፍቲ እት መስከብ አራዊት 
እብኪ ወእብ እያሱ ለአስተብዴት 
ኢኮን። ፍቲክም ውልድት ይህሌት 

ወቱኪበት፡፡ እት ሰልፍ ሕነተ ተ 
ለህሌት። ውላድመ እግል እሙ 
ምን ወክድ ሕነቱ ፈድብ እተ 
አለቡ። እንቲመ ወእያሱ ረቢ 
ዕምር ወዕማር ሀቤነ ምንዲ ገብእ፡ 
ወሀቤክም ፍቲክም ክምሰለ ክርድ 
ወምህር ምን አድሕድ ላልትዓሬ 
እተ ምድገት፡ ምን ክል ሰበር 
ወግምጪት ክምሰል ሐልፈ እግል 
ንርአየ ወንስመዐ ወተምኔኮ። 
ምን እለ አዜ ለህሌነ እተ ሓለት 
ወአካን ለትመክረሀየ ይህለየ 
አማን ረቢ!። ኢትግብእ እተ! 
ሰላምነ እንዴ ትመደደት ንየትነ 
እግል እንርከብ፡ ወሽንሂትነ እት 
እዴነ እግል ኢንጽበጥ፡ ሐኖናይ 
ወተቀም ምስል ደሚር ገብአነ። 
ሰምዒ ሰላም ሔልያይ እስትፋኖስ 
አብረሀ ዘማች ሚ ልብል መስለኪ? 
(ተንኮል ከሎ ዙርያ ምልእ ክቢ፡ 
ሰላም ክም ዑፍ አብ ሰማያት 
ትዝንቢ) ቤለ። እለ ሕነ ሞዳይ 
ምን ጽብሕ ምድሩ አስክ ሰፍጥ 
አመቅረብ እት ሐቴ ግሳየትነ 
ወዐልነ ወትመዬነ። ምን ዔለ መራር 

ለኢሰቴ ዔለ ጥዕም ኢበጽሕ፡ 
ወለት አብ። እብ መታክል ሻም 
ለኢለሐልፎ ፉቱያም ለዘት ሻማት 
ኢለአትዳውሮ!። እሎም ለእት 
ሸዋሬዕ፡ እደይ አድሕድ እንዴ 
ጸብጦ ሸነዕ ወዱ ሸባብ፡ ሰንበት 
ልትኣመሮ፡ ወአትኒን ለትሃደው፡ 
ወአተላተ ልትሓደጎ፡፡ ለመስጢር 
እት ሄራር ሐያት ትንአሽ ወትዕቤ 
ሐቴ ሰበት ኢለአምሮቶም። 
(አተጅሪበ ሰይደት አልመዕርፈ፡
) ልብሎ መትሃግየት ዐረብ። 
ጀርቤ መንበይት አምር ተ። 
እንቲ ወእያሱ ላኪን እት ፈስል 
እምትሓን አትየት እብክም 
ህሌት፡ ለዐውቴ ወለ ውጽዔ 
ሐሬ እት መስትቅበል ትትርኤ። 
እመኒኒ እንቲ ወለት አስመረ እት 
እንቲ ወአነ ወድ በርከ ለአማን 
እለ ለእግለ እብለኪተ” ቤለየ። 
ዐርኮከባይ እግል ሰለማዊት 
ለትትቀደሩ እብ ምክር ወነሳዬሕ 
ገበይ ራትዐት እግል ለሐብረ፡ እት 
ለሐዜ ዐርገ ምስለ ወትከረ።

ወራር ወያኔ እት መዐረከት 
እግሪ መእከል፡ ወእብ ፍንቱይ 
እት ጀብሀት ጸሮነ፡ እያድ እት 
መራት ትርኩሽ፡ እንዴ ገበአ፡ እብ 
መትፈላለ ክራም ወያኔ፡ ወዐውቴ 
ፈራስ ቅዋት ድፈዕ ኤረትርየ እት 
መቀደም አላፍ መናቢቱ እት 
ሻሻት ቴልፍዚዮናት ለትነሸረት 
ታሪካይት ዐመልየት ዐስከሪያይት 
ተ። ለወክድ ለሀይ ለንዛም 
እበ እት ከያሉ ስውሩ እግሉ 
ለኢለአምር፡ ውድቀት ዐስከርየት 
ወዲብሉማስየት፡ ሰበት ሳደፈቱ፡ 
ሃባት ሐዝ ወአከንከኒት ለትጋለያሁ 
ለዐለየ እቱ ወክድ ቱ ለዐለ። እብ 
ነጋሪት ወአደፋራስ ለአትበገሰዩ 
ወራር ረመጩ እት አፍ ልቡ ሰበት 
ትከዐ እግሉ፡ ዎሮት ሕርያን (እግል 
እት ዐወትቱ) ለልብል ፍክር ሌጠ 
እቡ ብጉስ ዐለ፡፡ ወዲቅ፡ ዔማት 
ዐውቴሁ እንዴ ኢለአምር ሰበት 
ትበገሰ ካስ ዐውቴ እት እዴ ቅዋት 
ድፈዕ ኤርትሪየ ክምሰል አቅመተዩ፡ 
አከንከኒት ድንጋጽ እት ዐራት 
ክምሰል ልትዐቀብ ወዴቱ።

ሰለማዊት ነሲሐት ምስንየተ 
ትዕግስቲ ወምክር ክምሰል አብሀ 
ወልዳየ ለትሐሽሙ ለዐለት ቃእድ 
ፈስለተ ለዐለ ዐርኮከባይ፡ እንዴ 
ኢትፈቴ እት ምዕቅር ላጽሕ እግል 
ትዕቀረ እት አርወሐተ አጅበረት። 
እምበልሀ ላመ እግለ ለትወዴ 
ወትባስር ካልእ ሐቴ ኢትደሌት 
እግለ ወየአመረት። ደሚረ በክት 
በይን ወምክራር አክለ ረክበተ 
አድርብ ሕሳባት ክምሰል ትባልስ 
ወድየ ዐለ። ጭንቡወ ክል ዶል 
እግል ስፍሉል ወፋቲ ለኢትትበጸሕ 
ወለኢትትቀደር ክታር ሕሳባት 
ክምሰል ተልትል ትወድዩ።
ሰለማዊትመ ልበ ምን ገሮበ 

እንዴ ትፈንተ፡ ምስል እያሱ እት 
ለዐርግ ወልትከሬ፡ እት ረአይም 
ወለአቅርብ፡ አሽዋከ ፍቲ፡ ወሕማጥ 
ሻማት ክምሰል ትገላዴ ዋዲሀ ለዐለ፡
፡ ለግሩም ገጼታየ ደብነ ሰፈላል 
ካሪ እት እንቱ ልትርኤ ዐለ። 
ክሉ ለረአየ እብ መሻቀለተ እት 
ልትሻቀል ክምሰል አትፋገሮት ህግየ 
ህዬ፡ ግሩማት ከኔፍራተ ልሜት 
ወድያት አክለ አቅመተውተ፡ እግል 
ሰአለ አፍሆም ክምሰል ማትሆ 
ወድያሆም ዐለየ። “ሰላም፡ ስኒ 
ሚዪት? ኖስኪቱ፡ ደሐን ገሮብኪ? 
ከኔፍራትኪ ቀርፈት ልሜት ወደየ” 
እት ልብሎ ቶም ለምን ክሉ ሕቦዕ 
ለይዐለ ሻመ ወሻም እያሱ ክምሰል 
አትፋገሮትት ሀገጊ ልትስኦለ እቡ 
ለዐለው።
ሰለማዊት ለኢትትሐበዕ ፍቲሀ 

እት ደሚረ ዓቅረተ እት እንተ፡ 
“ኖሼቱ፡ ገሮብዬ ከራር ወዲ ምንዬ 
ሀለ። ምንበረት ድፈዕመ ክምሰለ 
ክሊነ እንርእየ ወእንደግመ፡ ዕርፍ 
አለበ ወራሐት፡ እለ ሕነ ቀመት 
አደሐ ይእንረክብ ወእክራረት ላሊ፡ 
ገሃያት ገብአነ” እት ትብል ተ 
ትበልስ እቶም ትትሰመዕ ለዐለት።
ገሮበ ስገ እት ከሬ፡ ወወጅሄታየ 

እብ ሰፈላል እት ልሰዉሴ ክልኤ 
ሳምን አዶረት። ፈርሐት ወለውቀት 
ሽባብ ገበአየ ምነ። ረቢ ካርዐ 
ልግበእ ሻም እት ቅንቤት ዌራይ! 
ወመአከይ ዓይር እት አፌት 
ሞዳይ! ክል ሰኔት ወትምኔት ሰላም 
ምንኬነ እንዴ ወዴቱ ተአረይም 
እቡ ምንከ።
ሐቆ ዐውቴ እት መዐረከት እግሪ 

መእከል ስርየት ከረ እያሱ እቅባለተ 
አስክለ ምኑ ጋይሰት ለዐለት 
ጀብሀት ዛለምበሳ ገብአት፡፡ ምስለ 
ምስለን ጋይሳት ለዐለየ ፈሳይል። 
እትለ ዎሮት እሙር ወሳብት ሽእ 
ሀለ፡ ህቱ ህዬ፡ እት ሐርብ ጋይስ 
ለዐለ ኢኮን እት ሆርያመ ፍሩር 
ለዐለ ሑር ወቅዱም እት እንቱ 
ልትዓየር፡፡ ምን አስተሽሀደ ወምን 
መጽአ ኢትትሰአል ወኢተስእል፡ 
አሕድ ሰበት ተአምር ለመስጢር 
እተ አካኑ እት እንቱ እት መሳይረት 
እተ ለህሌከ ሐያት ትገብእ። እብ 
ደሚርከ ህዬ፡ አሕድ ትበኬ፡ ወበሊስ 
ሰኣልከ ኖሰ ትደልዩ።
እያሱ ላኪን ምነ ትሓከረው 

ወለአስተሽሀደው እብ ሰላመቱ 
ለእግሉ ራፌዕ ለዐለ ብሬን እብ 
ሐዳስ ብሬን እንዴ ሰልበው 
ፈሲለቱ፡ ቀየረው እግሉ ከአቅበለ፡፡ 
ልቡ እግል ረአየት ስለማዊት እት 
ለሀንፍእ፡ ወሀንደገቱ እት ዘይድ፡ 
ወክልኤ ዕንቱ እግል ረአየተ እት 
ለአትናውረ፡ ክልኤ እዝኑ፡ እግል 
ሰመዕ ለጥዕም ክርንተ ለአተንስየ 
ንሹግ እት እንቱ መጸ።
እቅባለቶም ሰር ላሊቱ ለዐለት። 

ላሊ እት ድፈዕ ክምሰል አድሐ 
ጸዐዳተ ተሐት ወለዐል ልትበሀል 
እተ። ሰር ለአቴ ወሰር እት 
ፈግር፡ ገሌ ሳፍር ወገሌመ እት 
ለአቀብል እተ፡ ለሽብሃት ሐረክት 
አዳም እንዴ ኢተአትካርም ጽብሕ 
ምድር በሻይሩ ለአከ። ክሉ እት 
ለአቅሎሌ ወልትደሬ፡ እት ትሉሉይ 
መትመዋጅ እት እንቱ ትመየ። 
ለገብአት ሐረከት ላኪን እብ 
(መስጢር ላሊ) እት ትትሰአል 
ወተአስኤ፡ አድሕድ ትትሐደር 
ወልትሐደሩከ። (መስጢር-ላሊ) 
አርድ እት መሶት እት ገይስ 
ላልትሀየበከ ዐስከሪያይ (መስጢር) 
ቱ።
እያሱ ምን መኪነት ክምሰል 

ትከረው ክልኤ ዕንቱ ምነ እቱ 
ትከረው ሕቦዕ ወደግ ወድሁር፡ 
እግለ ሐላም ጸላምለ ጽልመት 
ሐራስ እንዴ ሻከከ፡ ሓብዐቱ ምኑ 
ለዐለት ስጋደት ቃስየት ለአስክለ 
ክታረ ድፈዕ ተአፈግር ረአይ ክልኤ 
ዕንቱ እግል ጽልመት ላሊ ሐራስ 
እንዴ ሰጥረየ እብ ረአየት ሰለማዊት 
ልብሽራሁ አኖካይ አስክለ አመተ 
ኣምር እቱ ለዐለ ድፈዕ አትቃማት 
ወአትናዋር ገብአየ፡ ለአገደ ዳየን። 
አክለ ዱመት ሐቴ ትትከሬ፡ እግል 
ማይ ወባኒ፡ ወካልእ ትፈግር እበ 
ለእግሉ መስል ተየልል መናበረት 
ድፈዕ አቅመተ፡ ፍክሩ እግል 
ልትሰአል እበ ምንመ አጅበረ እቱ፡ 
እግል ሰብር ልድቀብ አርወሐቱ 
ከርዐቱ። ሰበቡ ልምስሉ ጋይሳም 
ለዐለው ስነኑ እት ድፋዓት 
ጀብሀት ጸሮነ እብ ፍርስነት እንዴ 
አስተሽሀደው ሓድጎም ሰበት ዐለ፡ 
ሰኣል እብ ሰለማዊት ናይ ፋዲ 
እንዴ ገብአ ሰበት ልትረአዩ ዐላቱ 
ለክቡድ መስጢር።
 ልብ ፋቲ ላኪን ክል ዶል ቀይድ 

ወልጃም ሰበት በትክ፡ እብ ረአየት 
ዕንቱ ለኢፈረገዩ፡ እብ ክርን 
እግል ልፈርጉ እት ለአትጫፍር 
ወለአተናሴ ሰካብ ኢነሰአዩ። እብ 
ፍንቱይ ክርን አንሳይት አክለ 
ሰምዐ ሀንደገት ልቡ ሀንደጎተ እብ 
ዕጹፋት እት ወስክ ገይስ ምኑ 
ለዐለት መስኪናይ። ለምስል እያሱ 
ዐለው ውላድ ስርየቱ እብ ተዐብ 
ልግበእ ወትርሃን ገሃያት ጋብአም 
ሰበት ዐለው፡ ሐቆ ክራየቶም ምን 
ረአስ መኪነት እምበል እግል 
ዋርድየት እንዴ ትየመመው 
ፋግራም ለዐለው አንፋር፡ 
መዋድቆም ኢረአው። ህቱ ሌጣ 
ቱ ለእት ልትባለስ ወክትት ስካብ 
እንዴ ኢነስእ ለሞዳይ ያፈራጅ 
ቤለ እቱ።

ጥሰት ለእንቤዕ ደሚር መሰትጥሰት ለእንቤዕ ደሚር መሰት

ተበልድየ፡ ሕሪት እብ ጋድሞታተ፡ እክለ ወብጋይተ

ተበልድየ ሐቴ ምን እዳራት 
ደሕያት ምዴርየት ገሉጅ 
እትገብእ፡ ክም ሐቴ ዐድ 
ለልትከምከመ 7 ዞናት ብዲበ። 
ሐድ 2500 ዓኢላት እብ 
አፍራድ ህዬ አስክ 12 አልፍ 
ለበጽሕ ሸዐብ ለነብራተ። እሊ 
ሸዐብ እሊ ለበዝሐ ሐቆ ሕርየት 
ዲብ ሰነት 1995 እት ልጁእ 
ሱዳን ነብር ለጸንሐ ወለአቅበለ፡ 
ወዲብ ሰነት 2007 ምን አቶብየ 
ትግራይ፡ ኮተብየ፡ ወዐድ መራሕ 
በዲር ስካን ጸሮነ ለዐለው ትወሰከ 
ዲቦም። ሰበት እሊ ተበልድየ 
እትሊ ወክድ እሊ ምን ሰማን 
ቀውምየት ኤረትርየ ለትጀመዐ 
ስካን ህለ ዲበ። እምበል ረሻይደ 
ክለን ቀውምያት እብ ሑድ 
ወብዙሕ ሳክናተ ህለየ። አስክ 
ቀውምየት ዓፈር እንዴ ኢተርፍ 
ሑዳም ክም ህለው አሰይድ 
አሕመድ ስሌማን ለአክድ።
እትሊ ወክድ እሊ ህዬ እንዴ 

አስተቀረው እብ ፈድልለ 
ሕኩመት ኤረትርየ ካስተቱ 
እሎም ለህሌት በክት መትነፍዐት 
ከደማት እጅትማዕየት እግል 
ልግብኦ ቃድራም ህለው። 
ተዕሊም እበ ከስስ ህዬ ክልኤ ናይ 
መአንብታይት ደረጀት ወሐቴ 
ምን መአንብታይት አስክ 11 
ፈስል ለተአደርስ መዳርስ እንዴ 
ትከሰተያ እግሎም፡ ውላዶም 
ክድመት ወጠን ወናይ 12 ፈስል 
ድራሰት እግል ለአትምሞ ምን 
ዐዶም ተበልድያቶም አስክ ሳወ 
ገይሶ ለህለው። ሸዐብ ተበልድየ 
ሕኩመት አሳስ ክም ከሬት እግሉ 
እግለ ለገብአ እግሉ ዲብ ራዐዮት 
ወገሌ አስነዮት ለልአትሐዝዩ 
ዲብ አሳናይ እብ ኩለ ሒለትቱ 
ከድም ህለ። አዜ ህዬ ምስል እሊ 
ሐዲስ በርናምጅ ረውዳት ዲብ 
ኩሉ እግለ ዲብ ረውዳት ለልአቱ 
አግሩዝ ለልትከበት አርባዕ 
አፍሱል ባንያም ህለው።
መናበረት እሊ ሸዐብ እሊ 

እብ ርዕዮ ወሐርስ እት ገብእ 

ሙሰውር፦ ክብሮም ጸሃዬ

እተ ለሐልፈ ቀይም አስክ አቅሊም ጋሽ በርከ እንዴ ተሐረክነ፡ ሐቴ ምን 
እዳራት ደሕያት ምዴርየት ገሉጅ ላተ ዳሕየት ተበልድየ ባጽሓም ዐልነ። 
ከተበልድየ ሸዐብ ወመስከቡ ከአፎ ህለ እግል ንድሌ ምስል አሰይድ 
አሕመድ ስሌማን መሐመድ መስኡል ዳሕየት ተበልድየ ሃድጋም ዐልነ። 
ታምም ጽበጥ ህድግነ ህዬ ዲብ እለ ናይ ዮም ጥብዐት እግል ንቀድሞ 
እግልኩምቱ፡ ቅራአት በኪተት።

ለሐልፈት ከረም ዝላም ሰበት 
በዝሐት ስምስም ክምመ 
ለትሐዜ ኢገብኣኒ፡ ማሼለ 
ላኪን ግሩም አተ። ዕሙማይ 
ዘርኦም ህዬ ስምስም፡ ብልቱግ፡ 
ቀይሕ ወጻዕደ ማሼላቱ። ንዋይ 
መ አሐ፡ አባግዕ፡ አጣል፡ አዱግ 
ወእንሰ መልኮ። 
ከደማት ማይ እበ ከስስ 

ህዬ፦ አርባዕ ኑቅጠት ህለየ 
እሎም፡ ዲብ እሊ ወክድ እሊ 

ህዬ ምን መቶር እንዴ አባረው 
ኩሉ ከዳማት ማዮም እብ ሶላር 
ጋብእ ህለ። ሰበት እሊ ናይ ማይ 
መሻክል ኢህለ እግሎምኒ። ታርፍ 
ምኖም ለህለ ክል ሙዋጥን ዲብ 
አፍቤቱ ማሱረት እግል ትእቴ 
እግሉ ሌጣቱ።
ከደማት ዓፍየት እበ ከስስ ህዬ 

ሐቴ ኑቅጠት ዕያደት ሰለስ 
ሐካይም ዎኦሮ ናይ ማልየት 
ለህለው ዲበ ህሌት እግሎም። 
እትለ መንጠቀት እለ ለልትርኤ 
ሕማማት ሰልፍ ኩሉ ዌልካም 
ለልትበሀል ሐዝ ለወዴ ክም 
አሻይር ግንፋእ ለመስል እቡ 
ለልአሰብዴ ወእብ ሰበብ ንክሾ 
ጫጮት ለመጽእ ሕማም 
ጥጋዕ ሳድፍ። ምን እሊ እግል 
ልትነጀው ዲብ መደት ከረም 
ጫጮት ለትትፋሬ ዲቡ ማይ 
ክሮዕ ዲብ ዳፈኖት፡ ዕሙማይ 
ነዳፈት ድዋር ዲብ አትጋያስ 
ክምስልሁመ ሙዋጥኒን ነሙስያት 
እግል ልትነፍዖ ክልዶል ሐብሬ 
ዲብ ሂበት ምንመ ከድሞ፡ 
ምስል ቀዛረት ዝላም ከረም 
ሰበት ልትጻበጥ እብ ኩሉ እግል 
ልክርዕዎ ቃድራም ኢህለውኒ።
ዓዳት ድንጉር ስነት አዳም 

ለኢበጽሐየ አትሀደዮት ወክሽቦ 
አዋልድ አንሳት እበ ከስስ ከአፎ 
ክም ጸቡጡ እት ወደሕ አሰይድ 
ኣሕመድ ስሌማን፦ “ሕነ ምን 
ተሓት 18 ሰነት ለዓማሮም 
ህዳይ ኢእንሰምሕኒ እግልሚ 
እበ ወreቀት ናይ ውላደት እበ 
ቱ ለእርእዮም። ሰበት እሊ ዲብ 
እሊ ወክድ እሊ ስነት አዳም 
ለኢበጽሐየ አትሀደዮት ዲብ እለ 
እዳረትነ ተበልድየ ኢህላኒ። እብ 
ስቱር ለወዴ ትረከብ ምንገብእ 
ህዬ እንዴ ትላኬነ ንትሰአሉ 
ወጀዘ ገብእ እቱ። ክሽቦ ህዬ 
ክም ዓዳት እትሊ ወክድ እሊ 
ምነ ለሰርታቱ እግል ልትበሀል 
ልትቀደር፡፡ እግልሚ ለዲብ 
ቤት ለአወልደ ለዐለየ ኢህለያኒ 
ላመ ልትፈረጀ ዐመሲ ዲብ 

ሐን ዕያደት ለእትየ ሰበት ህለየ 
እሊመ ዎሮ ምነ ክሽቦ ለአብዳቱ። 
እብ ስቱር ምን ኩሉ ሙጅተማዕ 
እንዴ ተሓበዕከ ለገብእ እግል 
ኢልሀሌ ህዬ እብ ገበይ እዳረት 
ክልዶል መትፋቀዲ ወሐብሬ 
ሰበት ልትሀየብ ለሙጅተማዕ 
ኖሱ ለዐቅቡ ህለ እግል ልትበህል 
ልትቀደር” ልብል።
መዋሰላት፦ ለህለ መዋሰላት 

አስክ እለ እብ ነኣይሽ ቦክሲታት 
መካይን ናይ ብሕቶትቱ ገብእ 
ለህለ። እሊ ምን ተበልድየ አስክ 
ገሉጅ እግል ቲጊስ ላመ ገበይ 
ብዙሕ ረያም ሰበት ኢኮን ምስለ 
ለህለ ብዝሔ ቦክሲታት ብዙሕ 
መሻክል መዋሰላት ህለ እግል 
ልትበሀል ኢልትቀደርኒ፡ እግልሚ 
ምን ተበልድየ አስክ ገሉጅ 30 
ነቅፈ ሰበት ልደፋዕ። ምን ገሉጅ 
አስክ ስነይ መ ዲብ ወክድ ሐጋይ 
30 ነቅፈ ቶም ለልአደፍዖ። ሰበት 
እሊ ዐውል ኢበዝሐ ምንገብእ 
ዐደም መካይን ኢህላኒ። ለልአስፍ 
ደማነት ናይለ መካይን ሌጣቱ። 
እብ ደረጀት ሕኩመት ህዬ 
አስክ እለ ለትየመመት አተቡስ 
ኢህሌትኒ።
ፊራሮ ዐማር ወአሽቃላት ኬዋ 

ዲብ ተበልድየ፦ ፊራሮ ናይ 
ሕበር ለገብእ እቱ ዲብ ወክድ 
ከረም ግራህ ናይ ግዱዓም 
ወዓኢላት ሹሀዳእ ክም በርናምጅ 
እንዴ ትጸበጠ ልትሸቄ እቱ። 
እምበል እሊ እግል ዓኢላት 
ሹሃዳእ እግል ልስደው እቡ 
እንዴ ትበሀለ ምድር ግርህ 
እንዴ ፈንተው እሎም ለሐርሶ 

እግሎም። እሊ ሽቅል እሊ ህዬ 
አሰይድ ኣሕመድ ስሌማን ዲብ 
ሰነት 2007 መስኡል እዳራት 
ደዋሒ እንዴ ህለ ህቱ ለአሰብደዩ 
ወአስክ እለ ለአተላሌ ለህላቱ። 
ምኑ ለትረከበት እብ ፍንቱይ 
ህዬ እግል ዓኢላት ሹሀዳእ እንዴ 
ትበህለ ለልትሐርስ፡ ደዓም ለሀ 
ስምስም ዛርኣም እሎም ዐለው። 
ደዓም ህዬ ማሼለ ዘርአው 
እግሎም። ምኑ እግል 69 ዓኢላት 
ሹሃዳእ እግል ሐርስ ለገብእ 
እግል ክል ዓኢለት 2500 ነቅፈ 
እብ ሰላዲ ክም ልትሀየቦ ገብአ። 
ማሼላ ዘርአው እሎም ምንገብእ 
ህዬ እክል ልትሀየቦ ወስምስም 
ዘርአው እግሎም ምን ገብእ ህዬ 
እብ ሰላዲ ክም ልትሀየቦ ገብእ። 
ምስል እሊ ዲብ ክል ዓኢላት 
እተ ናይ ኖሰ ግራህ ክም ትሰዴ 
ወዱ። ሰበት እሊ ለፊራሮ እግሉ 
ወዱ እሊ ለመስልቱ። ምስል 
እሊ ለልትጻበጥ ህዬ ዲብ ክል 
ሳምን እብ ዞን ዞኑ ለጅነት እንዴ 
ተአሰሰት ሸዐብ እብ ሕበር እንዴ 
ትፈረረ ድዋሩ ናይ አንደፎት 
ሽቅል ገብእ።
ተበልድየ እብ ፍንቱይ 
ለትትረቀብ እቡ ህዬ፡ እሊ ባካት 
እሊ እብ ማይ ጽጉብቱ። ምስል 
ብዕድ ባካት ተትራእዩ እት 
ህሌከ ናይ ማይ መሻክል ሰበት 
አለቡ ዎሮ ምነ ለልትረቀብ 
እቡቱ። እግልሚ ዲብ መደት 
ከረምመ ምነ ብዙሕ ወቃዝረት 
ዝላም ለረክብ ባካት ተ። ካልኣይ 
አርዳመ እግል ሐርስ ለገብእ 
ትርበት ሕውዝት ለትመልክ 

አሰይድ አሕመድ ስሌማን 

ሌጠ እንዴ ኢገብእ ርሒብ 
ጋድሞታት እንዴ ሐረስከ 
ለኢተአተምሙቱ ለህለ እግለ። 
ክም ሳልሳይ ህዬ ለሸዐብ ወለ 
ምን ልጁእ ለትጀመዐ ምንመ 
ገብእ ክም ሐቴ ዓኢላት ሐቴ 
እዴ እንዴ ገብአ ዲብ ኩሉ 
ነሻጣት ዐዱ እብ ሕበር ወእብ 
ውፋቅ ወውሕደት ምስል ሰበት 
ቀንጽ እሊመ ምነ ተበልድየ 
ክም ትትረቀብ ለወድየ ክምቱ 
አሰይድ አሕመድ ወዴሕ። 
ተበልድየ ለትብል ስሜት ህዬ 
ዕጨት ህሌት ተበልዲ ለትትበሀል 
ምነ ለመጸት ተ። እለ ዕጨት 
እለ ዲብ እሊ ባካት እሊ ሌጠ 
እንዴ ኢገብእ አስክ ዲብ ቀበት 
እለ ዐድ ምነ ባቅለት ለህሌትተ። 
በዲር እሊ ባካት እሊ ሑዳም 
ሃውሰ ወየመንዪን ቶም ነብሮ 
እቱ ለዐለው። ተበልዲ ለትብል 
ህዬ ምን ሂገ ዓረብ እት ገብእ 
እበ ስካን ለቀዲሚን እግለ ዕጨይ 
ለሰሜት ተ። ለዕጨት ህዬ እብ 
ሂገ ትግርኘ ድመ ወእብ ሂገ 
ትግረይት ሕመር ትትበሀል።
አግደ መሻክል ናይ እለ እዳረት 
ደዋሒ ተበልድየ እበ ከስስ ህዬ 
አሰይድ አሕመድ ስሌማን፦ 
“መሻክል ብዬ ትቤ ምንገብእ 
ሰልፍ ለመሻክል ኖስከ እግል 
ትጀርቡ ብከ። እንዴ ኢትጀርቡ 
ክእኒ መሻክል ብዬ እንዴ ትቤ 
መትሃጋይ ላኪን ሰኒ ኢኮን። ሕነ 
ህዬ ለህለ እግልነ መሻክል ብዙሕ 
ለነአትማርር እቡ ኢኮን። ገሌ 
ሑድ ክም ናይ ሕክምነ ካፊነ 
ኢህላኒ ወአምቡላንስ ነሐዜ ህሌነ 
ለልብል እግል ለሀሌ ቀድር። እት 
ኣክር ለእብለ ላኪን፡ ሕኩመት 
ኩሉ ዋድየት እግልነ ህሌት፡ 
ዲበ ረዪም ብሩር ለህለ ህዬ 
ከአፎ ነብር ህለ እግል ትድለው 
ምጸትኩም ሐምድ። ምን ለዐል 
ኩሉ ላኪን እለ ዐድነ ለህሌት 
እግለ ሰላም ዲበ እግል ንትሓፈዝ 
እግል እሊ ኩሉ እምብሉ ለህሌነ 
እምበል ሰላም እግል ልግባእ 
ሰበት ኢቀድር ወእስትቅራር 
ወመሕደሮ እግል ነአጥፌሕ ህዬ 
ሰላም ሰበት ተ፡ ክሉ አሳሱ ዲብ 
ሰላምነ እግል ንትሓፈዝ እተምኔ 
ወደሐንኩም።”



ክለን ሕሩራት መዳይን ወብሩር 
ክድመት ክምሰል ለሀይበ ወዴት። 
ሐካይም ፎቃይ(ሐኪም አገር) 
እብ እንክሮም ዲብ ክሉ እንክራት 
እርትርየ እንዴ ልትሐረኮ ወእግል 
ሸዐብ ክድመት እት ለሀይቦ ወቀይ 
ስርጉል አውፈው። እንስሓብ 
ስትራተጂ እግል ክድመት ዓፍየት 
ክምሰል ትትሐደድ ምንመ ወድየ፡ 
ሐሬ ላተ ዲብ ሕሩር ወሽብህ 
ሕሩር አራዲ መስተሽፋያት 
ወመራክዝ ዓፍየት እንዴ ልርሕብ 
ጌሰ። እብ ምህነት ዓፍየት ለደርሰው 
መዋጥኒን እብ ብዝሔ ዲብ ሰውረት 
ሰበት ተሓበረው፡ ክድመት ዓፍየት 
እግል ትዕቤ ቀድረት። ክድመት 
ዓፍየት ጀብሀት ሸዕብየት ስሜተ 
እንዴ ተዐቤ ወትትሀየብ ለዐለት 
ክድመት ናጅሐት ክምሰል ተ 
ሰበት ተአከደት ገቢል ምን ሐንቴ 
አባይ ወምን ድወል ካርጅ እንዴ 
መጽእ ክድመት ዓፍየት ረክብ 
ዐለ።
 አግቡይ መዳፍዐት ሕማም 

እግል ዓበዮት፡ እብ ክሱስ ዓፍየት 
ፈሀም እግል ወቀሎት፡ በራምጅ 
ምህሮ ዓፍየት እንዴ ትነዘመ 
መጦር ምህሮ ስያሰት ልትሀየብ 
ዐለ። አክትበት፡ መጀላት ወብዕድ 
ክቱባት እንዴ ትጠብዐ ልትወዘዕ 
ሰበት ዐለ እብ ክሱስ መራዐየት 
ዓፍየት ፈሀም ምሔርበት ወገቢል 
ትወቀለ። ለአግደ አስርየት 
ዲብ ቀበት ሕጌ ሰውረት እግል 
አፍረዮት መሳኔዕ መትአሳሱ 
ዎሮት ምነ ለልአትዐጅቦ አሽቃል 
ሰውረት ቱ።
ዲብ ዴሽመ ምን ምግባይ 

መስተሽፈ ዐስከርየት እንዴ 
አንበትከ አስክ ፈሲለት ለበጼሕ 
ክድመት ዓፍየት ትትሀየብ ዐለት። 
ለዲብ ቀበት ሐርብ ለነብር ዴሽ 
ሸዐቢ እብ ሕግላን ክድመት ዓፍየት 
እግል ኢልአስተሽህድ፡ ሐካይም 
ተንዚም ብዞሕ ለትአትዐጅብ 
ክድመት ዓፍየት ሃይባም ቶም። 
እሊ ቅስም እሊ ጀብሀት ሸዕብየት 
ለትወቀለ ተጠውር ሰርገለት ዲቡ።

ዲብ ሕጌ ሰውረት ላቱ ሳሕል 
ወበርሶዳን ምስኩናም ለልትራዐው 
ዲቡ መራክዝ ፈትሐ። ክድመት 
ዓፍየት ክምሰል ረክቦ እት ወዴ፡ 
ምን አብደዮት ቅዌት እንዴ 
አንበተ ምስል ኖዕ ምስክነ ናዮም 
ለገይስ ናይ አከዳምየት ወምህነት 
ምህሮ ክምሰል ረክቦ ወዴ ዐለ። እበ 

ልትሀየብ ለዐለ ምህሮ ለትረከበት 
መቅደረት ወፈሀም ምስኩናም 
አርወሐቶም እንዴ ቀድረው ሰብ 
እተይ እግል ልግብኦ ቀድረው። 
እግሩ ለትቀረጨት እግለ ዕንታቱ 
ለዖረ እንዴ መሬሕ፡ ብዕድ ኖዕ 
ምስክነ ለቦም ህዬ ኖስ-ኖሶም እንዴ 

መሐመድ እድሪስ

ድጌ ሰውረትድጌ ሰውረት
• መፈውድየት ቤት-

ምህሮ ተክኒክ
እለ መፈውድየት እለ ናይ 

እቅትሳድ ወብንየት ትሕትየት 
እብ ገበይ ዕሉም እግል ሰርገሎት 
ወዓበዮት እብ ገበይ ተክኒክ ሰብ 
መቅደረት እግል አፍረዮት እት 
ሰነት 1985 ሽቅለ አንበተት። አስክ 
ቀዴማይ ሕርየት ህዬ ናይ ሰለአስ 
ሰነት ምህሮ እንዴ ተሀይብ ዲብለ 
ትፈናተ አቅሳም ጀብሀት ሸዕብየት 
ሰብ መቅደረት እንዴ ትወዜዕ 
ቀድረት። እብ ሐምስ መጃላት ህዬ 
ደረሰ ተአደርስ ዐለት።

ቅስም ዓፍየት
ናይ ገሮብ ወዐቅል ዓፍየት 

ገቢል ራዐዮት፡ እግለ ግድለ ስለሕ 
ለልአትጋይስ፡ መጋዴዕ ወመሓግዝ 
እንዴ ጋብህ ለከድም ተንዚም ኢኮን፡ 
ዲብ ቴለል ሰኒመ ክቡድ ወቀይ 

ቱ። ገቢል እርትርየ ሳድፉ ልዐለ 
መታክል እቅትሳድ፡ ሳድፉ ለዐለ 
ናይ ጠቢዐት መሻክል (ክምሰል 
ከረ ጀፋፍ ወእሉ ለመስል)፡ 
ትሉሉይ ሐርብ፡ ዴራይ ለመድ፡ 
ናይ እስትዕማር አግቡይ ራዐዮት 
ዓፍየት ወእሉ ለመስል ሓለት 
ዓፍየቱ ዲብለ ትኬለመት ደረጀት 
እግል ተአብጽሐ ቀድረት። እብሊ 
አስባብ እሊ ለአትሐዝዩ ለዐለ 
ከደማት ዓፍየት ሰኒ ወአማን ብዞሕ 
ቱ። ጀብሀት ሸዕብየት ክድመት 
ዓፍየት እብ ለሀ ክምሰል ትትሀየብ 
ወዲብ ክሉ ገቢል እግል ትብጸሕ 
ዕያዳት ወመራክዝ ዓድፍየት እንዴ 
አሰሰት፡ አብደዮት ሕማማት ወናይ 
ለመድ ሳረዮት እብ ዕልማይ ገበይ 
ቀየሮት፡ ዑፉያም መዋጥኒን እግል 
ብንየት ናይ ርያደት መራክዝ 
አሰሶት ለልብል መባጼሕ እንዴ 
ኤተነት እግል ሸዐብ ወምሔርበት 
ክድመት ዓፍየት ተሀይብ ዐለት። 
እግል ሸዐብ ምግባይ መስተሽፈ፡ 

ናይ አቅሊም መስተሽፈ፡ ዕያደት፡ 
መርከዝ-ዓፍየት፡ ክድመት ዓፍየት 
ብሩር (እሞልዳት ወናይ በር 
ሐካይም)፡ እት ትብል እንዴ 
ነዘመቱ ወቀይ ትሩድ ተአትጋይስ 
ዐለት። መአሰሳት ዓፍየት ዲብ 

6ይ ክፋል

ቅስም ሕስር 
እጅትማዕየት 

ገቢል ኤረርየ እት መደት ግድለ፡ 
እብ ሰበብ ተአሲር ሐርብ ረዪም፡ 
እብለ ትፈናተ መሕበራይ መሳድድ 
ልትዐዘብ ዐለ። እሊ ህዬ ምስክነ፡ 
ይትምነ፡ ዐለዮ ወመትሸዐታር 
መታሊት ሐርብ ዐለው። 
እሊ መሻክል እሊ አቅለሎት 
ወእግል ዲመ ክምሰል ልትባለሕ 
ውድየት፡ ዎሮት ምነ ቅስም ሕስር 
እጅትማዕየት ሸቄ ዲቦም ለዐለ 
ዓባዪ ወራታት ሕጌ ሰውረት ቶም። 
ሰበት እሊ ደገጊቱ ለነደ ወምን ፈነ 
አባይ ለትነጀ ገቢል ለነብር ዲቡ 
መርከዝ ላጅኢን ዲብ ዐሬርብ፡ 
ባድን ወወግሬት አሰሰ። ዲብ እሊ 
መራክዝ እሊ ፊራሮ አብደዮት 
ቅዌት ወብዕድ ለትፈናተ ወራታት 
እንዴ ነዝም፡ ገቢል ናይ ስያሰት 
ፈሀሙ ለልትወቀል በራምጅ 
ለአትጋይስ ዐለ። ለላጅኢን እብ 
መብደእ መተንካብ እት ኖስ 
እንዴ ልትመርሖ ዲብለ ትፈናተ 
አርወሐቶም ለልአቀድሮም አሽቃል 
ክምሰል ልትፈረሮ ልትጻገም ዐለ።
ዲብ ሐርብ ለመስከነው 

ምሔርበት ራዐዮት ዎሮት ምነ 
ለዐበው ወራታት ቱ። ሰበት እሊ 

ልትሳደው፡ አብያት፡ አፍሱል ምህሮ፡ 
ቃዓት፡ ናይ ሙሲቀት ስቱድዮታት 
ወእሉ ለመስል እንዴ በኑ እግለ 
ዲብ ጭልሕንቴ ወዐሬርብ ለዐለ 
መዐስከሮም (መዐስከር ብድሆ) - 
ዲብ መሰል ሴኔት ላተን ዐዶታት 
እግል ልቀዩሩ ቀድረው። 
ብዕድ ቅስም ሕስር እጅትማዕየት 

ከድም ዲቡ ለዐለ ወቀይ ራዐዮት 
ወአድረሶት አግሩዝ ወአጀኒት 
ቱ። ውላድ ምሔርበት ወየታይም 
አጀኒት ምስል ዕምሮም ለገይስ 
ምህሮ እንዴ ልትሀየቦም፡ ሙነት 
ታመት ክምሰል ረክቦ ገብኦ 
ዐለው። እተ ክምሰልሁመ፡ እግል 
ገሮቦም ወዐቅሎም ለልአጠውር 
ናይ ትልህያታት ወምህሮ ኣላት 
እንዴ አዳሌከ እብ ዋጅብ እግል 
ልዕበው እበ ትትቀደሩ ድም ዐለ። 
ቅስም ሕስር እጅትማዕየት 

ሕቁቅ እጅትማዒ ሸቃለ፡ አዋልድ 
አንሳት፡ አጀኒት ወሻይቦታት 
እግል አከዶት እግል እሊ ጋራት 
እሊ ለከስስ ቀዋኒን እንዴ አፍገረ 
ወምን ዶል እት ዶል እንዴ 
ለአትሓይሱ፡ እትሊ መጃል እሊ 
ተጠውር ሳብት ሰጀለ። ዲብ 
ግዋሬ ድወል ለነብሮ እርትርዪን 
ላጅኢን ሕቁቅ እንሳንየቶም ጀላብ 
እግል ልትሐፈዝ ወምን እድንያይ 

መአሰሳት ሰዳይት ጀላብ እግል 
ልርከቦ ብዞሕ ምንመ ትጻገመ፡ 
ክምሰለ ልትሐዜ እግል ልትሰርገል 
ኢቀድረ። መሕበር ራድኢት 
እርትርየ ናይ ቅስም ሕቁቅ 
እጅትማዕየት እግለ ለዐለ እግሉ 
መጋዴዕ እግል ለአትምም ዲብ 
መጅተመዕ ዐለም እብ ትሉሉይ 
ልክየ እት ቀድም መዋጅሀት 
እንዴ ወደ ለትትሐመድ ሰዳይት 
ምንመ ረከበ እግለ ሱዱፍ ለዐለ 
መሻክል እጅትማዒ እብ ተማሙ 
ለልአርሄ ይዐለ። 
እሊ ክሉ መጋዴዕ እት ህለ 

ቅስም ሕስር እጅትማዕየት ዲብ 
ሕሩር ወዲብ ሐንቴ አባይ ለዐለ 
አራዲ ናይ ሕፍዝ ፈሳይል እንዴ 
ነድአ እግለ ሰበብ ወአግቡይ 
ባልሖት አግደ መሻክል እንዴ 
ሐፍዘ፡ ጅንስ ወቅያስ ናይለ 
ለአትሐዜ ሰዳይት ለአቀርብ ዐለ። 
መብዝሑ ዲብ መሕበር ራድኢት 
ቀርብ ለዐለ ቅያስ ናይለ መሻክል 
ወእግል ባልሖቱ ትጠለብ ለዐለት 
ሰዳይት ዲብ እስባታት ራቴዕ 
ለተንከበት ዐለት።

ተቅሪርተቅሪር

ሰላሰ ወሳድሳይት ዝክረት ዐመልየት ፈንቅል ....

ዲብ ፈሬዕ ውዛረት ተዕሊም 
መስኡል ውሕደት ዓዳት፡ ርያደት 
ወዓፍየት እስታዝ መሐመድ 
ዐብደለ እትለ ሀበየ ሐብሬ፡ 
ለበርናምጅ፡  ደረሰ አምሮም እግል 
ልጠውሮ ወለአፍይሖ፡ ክምሰልሁመ 
ምንሕድ ተጃርብ እግል ልንስኦ 
ሰኒ ኔፍዓይ ክምቱ ሸርሐ። ሐቆለ 
ጅግረ ተመት፡ እብ ብሕተ ወእብ 
ደረጀት መዳርስ እግለ ተዐወተው 
ጀዋእዝ ተሀየበ።
እምበል እሊ፡ ዲብ አግደ ሸዋሬዕ 

መዲነት ባጼዕ ጀዋእዝ ለቡ በራምጅ 
ሰአል ወበሊስ እግል ሰልፍ መረት 
ገብአ።
እሊ ክእነ ዲብ እንቱ እግል ዝክረት 

ዐመልየት ፈንቅል፡ ምን ካርጅ 
ምንለትፈናተየ ድወል ለመጽአው 
መዋጥኒን ምን አስመረ አስክ ባጼዕ  
ሄራር እብ-እግር ወደው።
እሎም ምን ስዊድን፡ አሜሪከ 

ወብሪጣንየ ለመጽአው መዋጥኒን፡ 
እብ አተላላይ እግል ሳልሳይት ሰነት 
ለነዘመዉ ሄራር፡ ዲብ ዐመልየት 
ፈንቅል ሰነት 1990 ለትሸቀ 
ምስትንክር ወፈራሰት ምናድል 
እግል ልትዘከሮ ክምቱ አብርሀው።
ዮም ዓመት ዐደድ መሻርከት 

ዝያድ 20 ክም በጽሐ እንዴ 
ሐበረው፡ ዲብ ሄራሮም፡ በራምጅ 
ዐማር ክም ጋነሐው ወዲብ 
መቅበረት ምሔርበት ጀብሀት 
ግንዳዕ ዝክረት ሹሀደ ክም ወደው 
ሐቆለ ሐበረው፡ ዲብለ መጽእ 
ተእሪካይ አካናት እግል ልጋንሖ 
ስታት ክምቦም ሸርሐው።
እምበል እሊ፡ ምን ለትፈናተየ 

ድወል ለመጽአው ዝያድ 200 
ኤረትርዪን፡ እት ዮም 13 ፌብሩዋሪ 
ዲብ ጀብሀት ግንዳዕ ጀውለት 
ዲብለ ወደው ዲቡ፡ እብ ክሱስለ 
እተ ዐመልየት ለዐለ ፈራሰት 
ወለትደፍዐ እስትሽሃድ ተውዴሕ 
ተሀየበው።
እምበል እሊ፡ እግል ዝክረት 

ዐመልየት ፈንቅል እት ክል-ሖል 
ምን ኡምሐጀር አስክ ባጼዕ በኑ 
እብ እገር ሄራር ለወዴ ሙናድል 
ጎይትኦም ገብረእግዚኣብሄር፡ እለ 
ሰነት እለ 36ይት-ሰነቱ ክም ሄረረ 
ወኪል ኤሪነ ሐበረ።

ምን ገጽ 2 ለአተላለ

ለዐቢ ረስሚያይት 36ይት ዝክረት 
ዐመልየት ፈንቅል፡ “ፈራሰት 
ፈንቅል ውርስ አግማም” እብለ 
ትብል ስቅራት ዮም 14 ፈብሩወሪ 
አምሱይ ዲብ ለዋው በሐር ሚነት 
ባጼዕ ረስሚ ትዐየደት።
ለእብ ተለፍዝዮን ኤረትርየ 

ወክርን ገቢል ዝያድ ክልኤ ሰዐት 
ምባሽር ለተሓላለፈ በርናምጅ፡ 
ሓይስ ርኢስ ኢሰያስ አፈወርቂ 
ወውዘራእ ለብእቶም ውቁላም 
ሰብ ሰልጠት ሕኩመት ወጀብሀት፡ 
ቃደት ዴሽ፡ ክምሰልሁመ እብ አላፍ 
ለልትዐለቦ ምን ቀበት ዐድ ወካርጅ 
ለመጽአው ቤጽሐት ሻረከው።
ርኢሰት ልጅነት ዐያድ ቅብለት 

በሐር ቀየሕ አሰይደ ዘይነብ ዑመር 
ዲብለ አስመዐተ ከሊመት፡ ስቅራት 
ዮም ዓመት፡ ተእሪክ ወፈራሰት 
ዐመልየት ፈንቅል ምን ጂል ዲብ 
ጂል ለልትዐዴ ወዝያድ ለገምል 
ውርስ ፈራሰት ሸዐብ ኤረትርየ 
ክምቱ ለትወዴሕ ክምተ ሐበረት። 
አሰይደ ዘይነብ፡ ለዝክረት እግል 
ትግመል ዶሮም ለወደው ክሎም 
ጀሃት ሐምዴ ቀደመት።
ሐክመት አቅሊም ቅብለት በሐር 

ቀየሕ አሰይደ አስመረት አብርሀ 
እብ ጀሀተ፡ ተእሪክ ፈንቅል፡ 
ተእሪክ ፈራሰት፡ ወከሃለት ሸዐብ 
ወምናድል ሰበት ቱ፡ እግል 
ዲመ-ደማይን ለልትዘከር ክምቱ 
ሸርሐት። እንዴ አትሌት፡ እብ 
መዓወነት ሸዐብ፡ ቅዋት ድፋዕ፡ 
ሸሪካት ብናእ ወመአሰሳት ብዕዳት 
ዲብ ኩለ ወጠን ገብእ ለሀለ፡ ዲብ 
መብደእ ዐዳለት እጅትማዕየት 
ለትነደቀ በራምጅ ዐማር እግል 
ልትዐወት እብ ፈዛዐት ሻረኮት 
ወእብ ሕበር ክድመት ዋጅብ 
ክምቱ አትፋቀደት። እት ረአሱመ፡ 
እግል ሕጉዛም ጀሃት ወዓይላት 
ሹሀደ ስድየት፡ ምን አግደ ልእከት 
ናይ እለ ዝክረት ክምቱ ሐበረት።
ስካን መዲነት ባጼዕ፡ ዝክረት 

ዐመልየት ፈንቅል አክል ዒድ 
ሕርየት ቱ ለለዐዩደ። እግልሚ 
ምን ዲሰምበር አስክ ማርስ ለሀለ 
ሒን ወለዘይድ ወሬሕ ፈብሩወሪ  
ሰኒ መፈተይቱ። ባጼዕ ለዶል  
ምን ክል አካን ትነገድ። ምን 
ደነግብ ዲሰምበር እብ መናሰበት 
ክሪስትማስ፡ ሰነት ሐዳስ፡ ቀዴማይ 
እሕትፋል ፈንቅል ነግድ ማያም፡ 

እበእበ ሀዬ ለእሕትፋል በሻር 
ሕርየት ላቱ ፈንቅል መጽእ ከምን 
ፈረሕ እት ፈረሕ ተአከርም (እት 
ኣውሎታት ቀይም ምንማቱ)። 
ሐቆሁ ምድር እት ለሐፍን ሰበት 
ገይስ ቅድረት ላቡ እግል ባጼዕ 
ሳግም ምነ። እብሊቱ ዒድ ፈንቅል 
እብ ክሉ ፈኑ ዒድ ሕርየት 24 
ማዮ ለመስል። ዮም ዓመትመ ምኑ 
ኢልትፈንቴ አክል-አክል እብ ሰብ 
ዐድ ወካርጅ ጀላል ወሰከ። 
ክምለ ልትሀደግ ለጸንሐ፡ ምን 11 

ፈብሩወሪ ለአንበተ በራምጅ ዒድ 
ፈንቅል እብ ዳሳት ሸዐብ ቱ ካቲመ 
ናይረት ለገብአት እሉ። ዳሳት 
መጅተማዕ እንዴ ትሸቀ ዝክረት 
ዐመልየት ፈንቅል ሰብ ባጼዕ 
36ይት-ሰነት ዐመልየት ፈንቅል፡ 
ዮም15 ፌብሩዋሪ እብ ሐበን 
ወፈረሕ ዐየደው። ዳሳት ሸዐብ 
ባጼዕ ክምለ መህረጃን ወጠን እት 
ኤክስፖ ትርኤ ለሀሌከ መስል 
እትከ። ሀገጊት ክለን ቆምያት 
ትሰሜዕ። ናይ  ለትፍናተ ቆምያት፡ 
ደአም ሳምር ለብሳት፡ ጋረ፡ ግድሎ፡ 
ሰርጎ፡ ጽዋር፡ ሕላይ፡ ስስዒት 
ትርኤ። ዲቡ ለትርእየ ዕሽረት 
ወጽጎት ልብ ትሸፌ። እሕትራም 
እግል ዐባዪ፡ ምስኩናም፡ . . . 
ንኣይሽ እግል መትሐዳር ጋሸ 
ለለአሰሉጡ ወቀይ እግለ ዳሳት 
አርወሕ ሀበዩ።   
ስካን ሐምስ እዳረት ዳሕየት ዲብለ 

ቤጽሐት ለልትሐደሮ ዲቡ ዳሳት፡ 
ለባብ ታመት ሕርየት ለከስተት 
ዐመልየት ፈንቅል፡ እት ክል-
ሖል ዳሳት እንዴ ሸቀው ወነብረ 
ወስተይ እንዴ አትዳለው ለዐዩደ 
እት ሀለው፡ ለጀላሀ አስተሽሀደው 
ፍራስ፡ ወእብ ቀዝፍ ሃዉናት 
ወጥያራት ሐርብ ለፈነው አብርያእ 
እብ ልቦም እት ፈቁዶም፡ ደሞም 
ወለህበቶም ረህየት ክም ወልደ 
እት በሹሮም፡ ምድሮም ሐላሎም 
ዎሮ ክም ኢቀድር እተ ገለድ እት 
ለአቱ እሎም፡ ስከቦ ወቅሰኖ እት 
ልቡሎምቱ ለለዐዩደ። አክተሞት 
ዕምር እስትዕማር ለበሸረት ወባብ 
ሕርየት ለከስተት ዐመልየት፡ ኬረ 
ኬር እት ዋሌ ክም ነብር ሀዬ እት 
ነፍሶም ዳምናም ክም ቶም፡ ዲብለ 
“መጽአኮክም፡ በዴኩም!” ለልብል 
ሀገጊት ግሁፋም ወፍጁዓም 
ለወድው ህርከክ  እግል ትፍሀሙ 

ልትቀደር።
ለዝክረት ዲብ አልባብ ክል-

ኤርትሪ አካን-ፍንቲት ወሕሽመት 
ውቅል ሰበት በ፡ ዲብ አጅያል እግል 
ትትዐዴ ክል ዎሮ መስኡልየት 
ክብድት ራፌዕ  ክም ሀለ እንዴ 
ኣመረ እብ ክለ ቅድረቱ እግል 
ልትጻገም ሀዬ ፊነ ለነአሸ ወዐባተ። 
አማንተ ዮም ዓመት ከረም 

ሰዋሕል በሐር ሐዋኒት ሀሌት፡ 
ለሸዐብ ላኪን ሰእየት ባትክ ኢኮን፡ 

ረሕመት ረቢ እተ እለ ኢሰኤካሀ 
ትመጽእ፡ ዝላም ድንግርመ 
እንረክብ እንዴ እንቤ እንሰኤ ቶም 
ለልብሎ። ክም ቀልቦም እግል 
ትግበእ እሎም ፈርሐቶም ፈርሐት 
እግል ትትለየ ሕናመ ሰእየትነ 
ዐባይ ተ።

 ስወር፡ አክሊሉ ዘርእዝጊ ስወር፡ አክሊሉ ዘርእዝጊ                                 ሰሌሕ ዐብደልቃድር           ሰሌሕ ዐብደልቃድር
           አብርሃም በየኔ           አብርሃም በየኔ

ከልሹም መሐመድ

ፈራሰት ፈንቅል እግል አጅያል!ፈራሰት ፈንቅል እግል አጅያል!
ዝክረት 36ይት ሰነት ዐመልየት ፈንቅል

ስወር

ሕዱግ ስሌማን
ሸባብሸባብ

ምስል ፍንቱይ በዐል ተጃርብ ወምህነት ተመር ሻብ፡ ኣድም ዑስማን 
ሙሰ ምን አቅሊም ዐንሰበ ለወዴናሀ መቃበለት 2ይ ወናይ ደንጎበ ክፋለ 
ዲብ ሰፍሐት ሸባብ ጣብዓም እኩም ህሌነ፡ ቅራአት በኪተት።

ሰኣል፡ እብሊ ትሸርሑ እግልዬ ሰኣል፡ እብሊ ትሸርሑ እግልዬ 
ለጸንሐከ ዐድነ ኤረትርየ ዲብ ለጸንሐከ ዐድነ ኤረትርየ ዲብ 
ሓለት ዝርአት ወአፍረዮት ሓለት ዝርአት ወአፍረዮት 
ተመር ዲብ ሚ ደረጀት ህሌት ተመር ዲብ ሚ ደረጀት ህሌት 
ወቂመት ሸባብ ዲብ ምህነት ወቂመት ሸባብ ዲብ ምህነት 
ከአፎ  ትሽረሐ?ከአፎ  ትሽረሐ?

በሊስ፡ ክመ እሉ እብል ጸንሐኮ 
ወዲብ ወሳእል እዕላምመ 
እንታብዑ ለህሌነ፡ ኤረትርየ 
እብ ደረጀት ዐለም እብ 
አፍረዮት ወአንተጆት ተመር 
ወእብ ሓለት ጀወ፡ እብ ዘርእ 
ተመር ዲብ ደረጀት 40 እንዴ 
ጸብጠት ርትብት ህሌት። ለበዝሐ 
ተመር ህዬ ዲብ ድወል ዐረብቱ 
ለልትዘራእ ወልትረከብ ወላመ 
ዲብ Top ten ለሀለየ ድወል 
ህዬ ድወል ዐረብ ተን። ኤረትርየ 
ዲብ ምሉእ ዐለም ዲብ አርብዒን 
ደረጀት እብ መትረተቦተ ለዐቤት 
ቂመት ቱ። 

ምህነት እንዴ እንቤ ተሃጌነ ምን 
ገብእ ዲብ ክልኤ ቱ ለልትከፈል፡ 
ለሐቴ እንዴ ደረስነ ለእንረክባተ 
ወእለ ለሔሰት ወገረመት ምህነት 
ተ እግልሚ ምስለ እብ ድራሰት 
ለተዐለምናሀ ምህነት ተጃርብ 
ሐቆ ወሰክነ፡ ዝያድ ጥዉር ወለ 
ሔሰ ሽቅል እንዴ ሸቄነ እብ 
ሔሰት ገበይ ነአደምዕ እቱ ወሰኔት 
ፍገሪት ሽቅል እበ እለ ደረስነ 
ምህነት ክም እንረክብ እንገብእ። 
ለካልአይት ህዬ እምበል ድራሰት 
ለትትረከብ ምህነት ተ ወእለ 
ምህነት እላመ ሐምቀት  ኢኮኒ 
በዐል ሸቄ ወነብር ወለ ገረመ 
ሹል እግል ለአድምዕ ቀድር።

 ላኪን ለምህነት  በደል 
እብ ተጃርብ ሌጠ ገብእ፡ እብ 
ድራሰት ለመጽአት ምህነት 
ተሐይስ እብ ተጃርብ ሌጠ 
ሐቆ ገአት ትድዕፍ ለልብል 
ረአይ ብዬ። ለኦሮት ነፈር እንዴ 
ኢደርስ ለዐቤት ምህነት እግል 
ልምለክ ኢቀድርኒ፡ እግልሚ 
ለልትከተብ እብ አስማይ ሀለ 
እብ አርቃም ሀለ ከምህነት እብ 
ድራሰት ዶል ገብእቱ ለዝያድ 
ዐቦት ተአርኤ። ለዐቤት ምህነት 
ዛቱ ሐቆ ድራሰት አለቡ ዲበ 
እለ ጻብጥ ምህነት ዐቦት እግል 
ለአምጽእ ኢቀድርኒ። ከሰበት 
እሊ ተረት ድራሰት ዲብ ምህነት 
አካነ ለለዐሬበ ክም አለቡ ወሸባብ 
ለሀለ እሎም ንየት ወጥሙሓት 
ናይ ምህነት እግል ልትሃወኖቡ 
ክም አለቦም ወሐቴ ምህነት 
ጽብጥ ጥልቅ እግል ነአብለ ክም 
አለብነ ወዲመ እግል ንጠውረ 
ወነዓብየ እምበል ሕላሌ እብ 
ንየት ክም ሸቅወ ወእብ ድራሰት 
እግል ለዓብወ ህሌት እግሎም።

በዐል ተጃርብ ወምህነት ተመርበዐል ተጃርብ ወምህነት ተመር

እብ ከልፍየት ናይ ሸባብ 
ዲብ ምህነት እንዴ እንቤ ሐቆ 
ተሃጌነ፡ በዲርመ ዲብ ንዳል ዐለት 
ገሌሆም ሙሀንድሲን፡ ሐካይም፡ 
መደርሲን፡ ወብዕድ እግል ንስሜ 
እንቀድር። ዮም ህለው ሹባነ ክል 
ኦሮት ከእበ እለ ደርሰ ምህነት 
እምበል ሕላሌቱ ዲብ ኩሉ 
አሽቃል ወጠን እምበል ሕላሌ 
ወህኮት ዲብ ሸቁ ልትረአው 
እቱ ለህለው ወቅት ቱ ለዲቡ 
ህሌነ። ከተጠውር አው ክድመት 
ናይ ሐቴ ደውለት እብ ስላሕ 
ወእብ ዛበት እንዴ ሸቄከ ኢኮን 
ዐቦት ወቴክኖሎጂ፡ እብ ድራሰት 
ወምህነት ቱ ለመጽእ ከሰበት 
እሊ ሀለዮትነ ዲብ ተዕሊም 
ወምህነት ክም ልትወቀል ቱ 
ሸቁ ለህለው። ዮም ሸባብነ ዲበ 
ትፈናተ አሽቃል ወጠን ፍሩራም 
እንርእዮም ህሌነ ወእብ ፍዕል 
እግለ ለአትሐዜ አሽቃለ ዲበ 
ሔሰት ወለ ትወቀለት ደረጀት 
እብጸሓሙ ህለው። ኦሮት 
ክልኦት ለትወቀለት  ምህነት 
ለመልኮ ለኢትሐሰሮ እበ እግል 
ለሀሉ ምንመ ቀድሮ ከአፎ ዲብ 
ገበይ ክም እንበልሶም እግል 
ንባስር ህሌት እግልነ ወእሊ 
መትሀማል አው ኢመትሐሳር 
ጠቢዐት ሰበት ቱ፡ እግል ለሀሌ 
ላዝምቱ ወዲብ ልቦም ክም 
ለአቀብሎ ሸክ ኢኒዴኒ። 
አዜ እግል እሎም እብ ድራሰቶም 

ወምህነቶም ለልተልሀው ሸባብ 
እግለ ምስሎም ደርሶ ለዐለው 
ወዮም ዲብ ደረጀት ሰኔት እንዴ 
በጽሐው፡ ሰኔት መንበረት እብ 
ድራሰት ወምህነት ለትረከበት 
እንዴ ረክበው ነብሮ ለህለው 
ሸባብ ክም መሰል ሰኔት ተአቀርብ 
እሎም፡ ወእግለ ምን ጢሾ ዕልም 
ለትከረመው ዲበ ደህረት ደረጀት 
ለነብሮ ሸባብመ እግል ልድረሶ 
ምኖም ክም ወጅቦም እግል ኒዴ 
ህሌት እግልነ ወእብሚ ገበይ 
ዲብ ሰኔት ክም እንበልሶም እግል 
ንባስር ወጅበነ። ዮም እለ ዐለም 
እብ ሚ ተ ዲብ እለ ደረጀት 
ባጽሐት ለህሌት እንቤ ምንገብእ፡ 
እብ ተዕሊም ሌጣ ቱ ከድራሰት 
ወምህነት ምነ ዲብ ሐያት አካን 
ለበን ወምህመተን ዐባይ ለገአት 
ተ።

ሰኣል፡ ዲብ እሊ ሸቅዉ ሰኣል፡ ዲብ እሊ ሸቅዉ 
ለህሌኩም አሽቃል ምህናት ለህሌኩም አሽቃል ምህናት 
ሀለዮት መሻረከት አዋልድ ሀለዮት መሻረከት አዋልድ 
አንሳት እብ ከአፎ እግል ትሽርሑ አንሳት እብ ከአፎ እግል ትሽርሑ 
ወቀደርከ? ወቀደርከ? 

በሊስ፡ ዲብ እሊ ለህሌነ እቱ 
ወቅት፡ ዲብ እለ ለሕነ ጻብጣመ 
ለህሌነ ምህነት አው መአሰሰት 

ሐርስ ወተዋብ ንዋይ ዶል ንትሃጌ 
ለመሻረከት አንሳት እበ እግል 
እቀይመ እቀድር። እብ ፍንቱይ 
እርእየን እግልሚ ዶል እንብል 
ዲበ ሽቅል ምኒነ ወለዐል ተን 
ለለአወቅየ ክል ምነን ዲበ እለ 
ጻብጠት ምህነት ኢኮን ለትትገሴ 
እግልናመ ሰድያነ። ዲብ ኩሉ 
ለአሽቃል እብ ሕበር ሻርከ ከለ 
ንየተን ዲብ አውቀዮት አክልአይ 
ሰኔት ክምተ ወእምበል ሕላሌ 
እግል ተጠውር ኣማት ክም ህለየ 
እበ ሹቅለን ልትፈሀመ፡ ወእብ 
ፍንቱይ ዲብ እለ መአሰሰት ሐርስ 
ወተዋብ ንዋይ ምስልነ ለህለየ 
አንሳት እንዴ ኢሐመድኮሀን 
ኢሐልፍኒ።

ዲብ መአሰሰት ወለትፈናተ 
ውዛራት  ለህለየ ብዝሓት አዋልድ 
አንሳት ዲብ ዉቁል ኩልያት 
ድራሰተን እንዴ አትመመየ 
ወዲብ እለ መአሰሰት ምስልነ 
ለትወዘዐየ ብዝሓተን። ዮም ክል 
ሐቴ ከእብ ምህነተ ሹቅለ እንዴ 
ጸብጠት ረሐን እንዴ ቀድረየ፡ ምን 
እናሰን ወዐደን እንዴ ኢልትጸበረ 
እግል ረሐን ዓኢለተን ወወጠነን 
ጋብኣት ሀለየ። ዲበ ኩልያት 
ዶል እንረኤ መጦረ ዐደድ ናየ 
ውላድ ባጽሓት ክም ህለየ እግል 
ንጌምሙ እንቀድር።

ዮም ለሀለየ አዋልድ አንሳት 
ወቅተን ሰኒ ወሰብ በክት ተን 
እብል። ከአንሳት ሰር ናይ 
ምጅተማዕ ሰበት ተን እግል 
ልድረሰ ወምህነት ልትዐለመ 
ለአስተህለን፡ እግልሚ ህተን ሐቆ 
ደርሰየ ኩለ ለዓኢለት ምን ንኡሸ 
አስክ ዐቢሀ ትትዐለም ወትደርስ፡ 
እሊ ህዬ መልከት ናየ ቤት ወለት 
አንሳይት ሰበት ተ። ከመሻረከት 
ወተዕሊም አንሳይት እት ዶር 
ምጅተማዕ ወወጠን ምህመት ቱ። 

ሰኣል፡ ከመ እለ ኣምር ህሌከ ሰኣል፡ ከመ እለ ኣምር ህሌከ 
ሻብ ኤረትሪ ሀደፉ ወመባጽሑ ሻብ ኤረትሪ ሀደፉ ወመባጽሑ 
ሚ ክምቱ  እንዴ አመራቱ እግል ሚ ክምቱ  እንዴ አመራቱ እግል 
ረዪም ምስተቅበል ለሸቄ፡ ዲብ ረዪም ምስተቅበል ለሸቄ፡ ዲብ 
እለ ምህመት ንቅጠት መባጽሕ እለ ምህመት ንቅጠት መባጽሕ 
ዮም ለህለው ሻበብ  ሚቱ?ዮም ለህለው ሻበብ  ሚቱ?

በሊስ፡ ቀደም አዜመ ብህለ 
ዐልኮ፡ እግል ብዝሓም ሰንያም 
እብ ሑዳም ፋሽላም ኢትለከሞ 
ወኢትሸረሖ። ሸባብነ ምን 
ጽባብሖም ሐያቶም ለመረሖበ 
ራትዐት ገበይ ለሐሩ አግልሚ 
ዓኢላት ምጅተመዕ ኤረትርየ 
ዲብ ተርብየት ውላዶም ተረቶም 
ሰኒ ዛይደት ወለ ትትሐመድተ። 
ሕነ ክም ምጅተመዕ ዓዳት፡ ቅየም 
ወተርብየት፡ እም ወአብ ዉላዶም 
ምን ልትወለድ ከአስክ እብ ልቡ 
ለአምር ዲብ መባልስ ህግያሁ፡ 
ዲብ ልባሱ፡ እት መትሐራብ ገሻይ 
ወዲብ ኩሉ ኣዳቡ እብ ሕሽመት 
ወእሕትራም ክም ለዐቤ ሰበት 
ወዱ፡ ምን ለአሌሌ ከእብ ልቡ 
ለአምር እብ ምስተቅበል ዲብ 

ለሐስብ ጸነሐከ። አዜ 
እብ ቅሩብ ረውደት 
ለደርሶ አጀኒት እንዴ 
መጽአናሆም ክም 
ደረስከ ሚ እግል 
ትግባእ ተሐዜ ዶል 
እንብሎም፡ ሐኪም፡ 
እስታዝ፡ ሙሀንድስ፡ 
ሰዋግ ወብዕድ 
ለኢትጸበሩ ምኖም 
ናይ ረዪም ምስተቅበል 
ዲብ ለአኖኩ ረክቦም 
ወህቶም ዲብ ረውደት 
አዜ እሎም ወለ ሐቴ 
የአምሮኒ ላኪን ዲበ ቤት ሚ 
ለትመስል ተርብየት እግል ረዪም 
ሀደፍ ለተአትቃምት ክም ህሌት 
ነአምር።

አዜ ዲብ ወቅት ለሕነ እንደርስ 
እቱ ለዐልነ ወለ ሐቴመ ነአምር 
የዐልነ። ሐቆ ሓምሳይ እበየ 
ክም ነአተጅህ ወለ ሐበት አምር 
የዐልኮኒ። እሎም ዮም ለህለው 
ሸባብ ላኪን ዲብ ወቅት ጥዉር 
ሰበት ትወለደው፡ ምን ረውደት 
እንዴ አንበተው ለደርሰ ነፈር 
ሚደረጀት እግል ልርከብ ክምቱ 
አምራም ቶም። ከዲብ አወላይ 
ፈስል ዶል በጸሖ መትጃግረት 
ዲብ እንቶም ልትወለዶ ወሐሬመ 
ለትወቀለት ደረጀት ለአመጸኦ 
ወዲበ ወቀለት ደረጀት ድራሰት 
እንዴ በጽሐው እግል ሸዕቦም 
ወሕኩመቶም ፈኮም ፈድዎም። 

ሰኣል፡ እግለ ዲብ ክልኦት ሰኣል፡ እግለ ዲብ ክልኦት 
ክፋል ለከፈልናሀ ሙቃበለትከ ክፋል ለከፈልናሀ ሙቃበለትከ 
እግል ሸባብ መክር ወለሐብር እግል ሸባብ መክር ወለሐብር 
ለትብሉ ምን ለሀሌ በክት እግል ለትብሉ ምን ለሀሌ በክት እግል 
ሀበከ?ሀበከ?

ኣድም ዑስማን ዲብ ደንጎበ 
ክነ ልብ፡ ሸባብ መድረሰት 
እግል ለአቅልሎ ወልሕደጎ 
ወምን ምህነት እግል ልትራየሞ 
ክም አለቦም፡ መድረሰት ወለ 
ዲብ ዕምር ዐቢ እግል ትደረስመ 
ትቀድር። ዕምርነ ዐበ እንዴ 
እንቤ ምን ተዕሊም እግል 
ንትራየም አለብናኒ ክመ መሰል 
ትግሬ ማይመ ኣክሩ ጽበጥ 
ልብሎ በዲር እበ ትፈናተ አስባብ 
በክት ድራሰት ለሐልፈዮም 
መንደሊታት፡ እብ ንየቶም ምን 
ተዕሊም እግል ኢልትገሰው፡ አነ 
ዕምርዬ ዐቢቱ ወአብ ዕያል አነ 
ለልብሎ አንፋር ሰበት ህለው፡ ምን 
እሊ ለመስል አፍካር ንትነጄ። 
ብዝሓም እሎም ምን ቅዋት 
ድፋዕ ወለትፈናተ ዉዛራት 
እንዴ ደርሰው ወማትሪክ 
እንዴ ወደው ንቅጠት ሰኔት 
ለአምጸአው ወዮም ገሌሆም 
ደካትረ ወገሌሆም ሙሀንድሲን 
ወኢንጅነራት ጋብኣም ህለው። 
ዲብ ምጅተመዕነ እብ ብዝሔ 
ለልትረኤ አትካራም መድረሰት 
ቱ። ኦሮት ሻብ ሱሳይ ወሳምናይ 
እንዴ በጽሐ ድራሰቱ እግል 
ልሕደግ ለለአከጅል ቱ። እግል 

ናይ ዶሉ ምርካብ ወተጃረት 
ለናይ ዲመ ምስተቅበል ደመሮት 
እግል ልትወሰፍ ለኢቀድር 
አውሃማት አብደዮት ሐያት ቱ። 
ኦሮት መንደላይ ሐቆ መድረሰቱ 
ለአትካርም፡ እበየ ገይስ ክም ሀለ 
ወለ ሐቴ ፋህም ክም ኢሀለ 
ልትረኤከ። አጀኒት ረውደት 
እብ ምስተቅበል ለሐስበው ኦሮት 
ስነት አዳም ለበጽሐ ነፈር ሀደፉ 
ሐቆ የኣመረ ለዐቤት ምሽክለት 
ተ።
 ወእለ ንቅጠት እለ እግል 
ዋልዴን ወሸባብ ለእትፋኔ ምናተ፡  
ዮም ክመ እለ ኣምራም ህሌነ 
እብ ፈድል ረቢ ወሕኩመት 
ዲበ እለ ጌስነ አካን አስክ ዲብ 
ረዪም ብሩር እንዴ ኢተርፍ፡ 
ዲብ ክል ወደግ ወሳሰት ሸዐብ 
እንዴ ከምከመ አብያት መዳርስ 
ብኑይ ሀለ። ከእሊ ለመስል 
በክት እግልሚ ኢንትነፈዕ እቡ፧ 
አስክ እሙር መዳርስ ቦርዲናት 
(ዳክልያት) ኩሉ ለለአትሐዜ 
ብለዕ ወስታይ ምን ሕኩመት 
ለገአ መዳርስ ሀለ፡ እግልሚ ዲቡ 
ክም እንገይስ ይእንወዴ፧ ዮም 
ለፍርሰት ርክብት ህሌት ፈጅር 
ላኪን የምክን እግል ትትረከብ 
ኢትቀድር እግል ንትነፈዕ እበ 
ህሌት እግልነ።

ወካልኣይት ሸባብ እግል ሐቴ 
ምህነት እግል ኢልትገሰው 
እትፋነዮም መሰለን፦ ስዋገት፡ 
መካኒክ፡ ናይ ኮምፒዩተር 
ቅድረት፡ ቄድራይ ዝራዐት 
ወብዕድ ምህናት ዲብ ተረፍ 
ወቅቶም አው ዕርፎም 
ለልትነፈዖበ ምህነት እግል 
ተሀሌ እሎም እትፋኔ፡ እግልሚ 
ሰልአስ ምህነት ለመልክ ነፈር፡ 
ኦሮት ነፈር እንዴ ኢገብእ 
ዲብ አካን ሰልአስ ነፈር እግል 
ንርአዩ ህሌት እግልነ። ምህናት 
ብዞሕ ሐቆ ብነ ለሐቴ ምህነት 
ምን ፈሽል ለካልኣይት ረክብ 
ወእበ ሸቄ መሰለን ሰዋገት ሐቆ 
ኢትረከበት፡ ሸቅለት Comput-
er ኮምፒዩተር እንረክብ፡ ወዮም 
ለገአት ምህነት እግል ትድረስ 
ለቀለ ጋብእ ሀለ። ፊናዬ እለ 
ትመስል ወሹክረን እግል እለ 
መአሰሰት ሐርስ ወተዋብ ንዋይ 
እግል ትታይኖ እብ ምጽአትኩም 
ሐምደኩም ወሹክረን።



እት ቤት ሕርሱ እት እንቱ ሞተ!
ሐቴ አመት እግል አሽዐብ እብ ዲናር 

እንዴ መጸቱ ክምእነ ቴለቱ፣ “እሊ 
ዲናርዬ አማነትካቱ ምስልከ ጽበጡ 
እግልዬ”። 
ህቱ ህዬ ትከበተዩ ምነ ወእተ ሐንለ 

መተርአሱ ከረዩ። ሐቆ ገሌ ምዔላት 
ለእሲት እንዴ አቅበለቱ፡ ክምእነ ቴለት፣ 
“አቡዬ አናዲ ለዲናርዬ ሕግዝት እቱ 
ህሌኮ ሀበኒቱ”። 
ህቱ ህዬ፣ “ሐንለ መተርአስ እንዴ ቀለዕኪ፡ ለውላዱ ንስኢ” ቤለየ። እተ ባኩ 

ሐቴ ደርህም ካሪ ዐለ። 
ህተ ለዲናራ ዋልድ ክም ጸንሐየ እተ አካኑ እንዴ አዝመት ምኑ፡ እግለ ደርህም 

ነሰአት። ሐቆ ምዔላት አቅበለት አዜመ ደርህም ጸንሐየ ባኩ። እግለ ደርህም 
ነስአት ወለዲናር እተ አካኑ ሐድገቱ ወሳልሳይት አምዕልመ እተ ክምሰልሀ። 
አሽዐብ እት ራብዓይት ምዕለ ምን ርዪም ትመጽእ ዶል ረአየ እብ ብካይ ሲቅ 

ቤለ። 
ህተ ህዬ ለብካዩ ረሐ ኣብየቱ እት እንተ፣ “ደሐንካቱ አፎ በኬከ ቴለቱ?” 

ቴለቱ።
ህቱ ህዬ፡ “ለዲናርኪ እት ቤት ሕርሱ እት እንቱ ሞተ” ቤለየ። 
ህተ ህዬ፣ “አሃየእ ዲናር ህዬ ሚ ሕርስ ቡ? ቴለቱ።
ህቱ ህዬ ሞረ እት ወታውት እለ፣ “ነሳቢት ለወሊድ ኣምነት እቡ ምን ዐልኪ፡ 
አዜ እብለ ሕርስ ለኢተአትአምነኪ እሱዋተ? ቤለየ።

88ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 99ገጽገጽ1919ይትይት ሰነት ዕልብ 07 ሰነት ዕልብ 07 አርቡዕ 18 ፌብርዋሪ 2026አርቡዕ 18 ፌብርዋሪ 2026

ዩስፍ እድሪስዩስፍ እድሪስሕበርበሮሕበርበሮ

ተበሰም

ልባብ  ልባብ  
ዕቅረት አማን

እሲት ወእናስ ሐቆ ስሰ 
ሰኖታት መስንዮት ለትመለአ 
ዕምር ህዳዮም፣ ለእሲት እሊ 
ክሉ ስኒን ዓቅበቱ ምኑ ለዐለት 
ዐቢ ምስጢር፡ እት ወቅት 
መፋገረት አርወሐት እት 
እንተ ከሽፈቱ እሉ። ከሚ ገብእ 
አሰአለቱ! እግል ሰኖታት ክም 
እናስ ወእሲት ምስል ነብረው 
ወእብለ ገብአቶም ተሐይስ 
ተሐምቅ እት ልትበሃሀሎ 
ወልትፋሀሞ ወምን ሕድ ሐበት 
እንዴ ኢለሐብዖ ወኢሰትሮ፣ 
ወክሉ ወቅቶም ምስል እት 
ልታሃጀኮ አውመ ዎሮቶምተ 
ከእት ክድመትለ መለህዩ 
እት ለሓልፉ ነብረው። እት 
ፍንጌሆም መስጢር ለልትበሀል 
በታተን ይዐለ። ምናተ ለእሲት 
ለድግለሊት እት ረአስ ዎሮት 
ምንለ ርፉፍለ ቤት ሰንዱቃይ 
ድቡእ ካርየት ዐለት፣ ወእናሰ 
እግል ኢልፍትሑ ወሚ ክም 
ብዲቡ እግል ኢልትሰአል ምኑ 
ፉኒቱ ዐለት። 
ለእናስ እሲቱ ለትትሸነሀ ክለ ለሐሽመ ሰበት ዐለ፣ ለሰንዱቅ ወለ 

ኢትሻቀላመ እቡ። ሐቴ አምዕል ለእሲቱ ክም ሐመት ተዐበት፣ 
ለሐኪም አምዔላት ሑዳት ታርፋት እለ ክም ሀለየ አከደ እሎም። 
ለእናስ ሰኒ እሱፍ እት እንቱ እግለ ዘመን መምበሎቱ እት ልትዳሌ 
አንበተ፣ ወእግለ ዐፍሽት እሲቱ ክም መትፋቀዲ እግል ልትነፈዕ እቡ 
እት ሽነጥ እት ሕድ እት ከማክሙ፣ አመተ አለቦ ዕንቱ እትለ ሰንዱቅ 
ሰበት ትከሬት እንዴ ረፍዐዩ ዲብለ ሕምት እሲቱ ካረት እተ ለዐለት 
ዐራት አምጸአዩ። ለሰንዱቅ ክም ረኤት እብ ረሕመት ገጸ ባርህ እት 
እንቱ ግይጽ እት ትብል፣ ደሐንቱ፡ እንዴ ፈትሐካሁ ለቀበቱ ሚ ክም 
ብዲበ ረአዩ ቴለቱ። ለእናስ እግለ ሰንዱቅ ፈትሐዩ ከምን አቅመተ 
ክልኤ ምን ሸለትት ለትሸቀየ መርዒ ወእበር ነሲጅ ረአ ዲቡ፣ ወእት 
ሐንቴሀን 25 አልፍ ዶላር ምን ማል ክሩይ ዐለ። ከለጋር እግል 
ለኣምሩ ትሰአለየ፣- ለድግለሊት እት ተሐሸክሽክ፣- “አምዕል ለእለ 
ተሃዴናተ አቦቼ ህዳይ ዕዉት እግል ልግበእ ገብአ ምን ገብእ ክልዶል 
ምን ዱዕ ወመክሐደ እግል ልድሐን ክም ብእቱ ነስሐተኒ፣ ወክልመ 
ምንከ ትቀጸብኮተ ቀጽብዬ እንዴ ሐበዕኮ እብረት እበ እንዴ ትነፈዐኮ 
ምን ሽለትት መርዓት እግል እሽቄ መክረተኒ” ቴለቱ። 
ለእናስ ክልኤ መርዓት ሌጠ ክም ረአ ዕንታቱ እብ አናቤዕ ጀለም 

ወደ። እሊ በሀለት ህተ ጡል ሐያትነ ክልኤ ዶል ሌጠ ትቀጸበት 
ምንዬ በህለት ቱ? ቤለ። እሲቱ አስክ አልኣክራ እግል ትትዐዴ ዱሊት 
ሰበት ዐለት ሐዘን ወለ ምን ትሰምዐዩመ፣ ክልኤ ዶል ሌጠ ሑሩቀ 
ዐልኮ ሰበት ቤለ፡ ቅሩብ ለውቀት ትሰምዐቱ፡ ከእንዴ አትለ ክምእነ 
እት ልብል ትሰአለየ፣- ከሰኒ፣ መስጢርለ ክልኤ መርዓት ላተ ግድም 
ኣመርናሁ፣ ምናተ እለን 25 አልፍ ዶላር ህዬ ናይ ሚ ተን? ቤለየ። 
ለእሲት፣- እሊ ዐውለ እት ክሉ ዘመን ሐያትነ እሸቅየን ለዐልኮ መርዒ 
ቱ እት ትብል በልሰት እቱ።  

እዲነ ዲብ ስቁል ለሀለ ከላንደር 
አሰር ሕድ ቴት-ቴት ለልብለ 
አምዔላት ሌጠ ኢኮን፡ አውመ ህዬ 
ለልትዐለብ እት ነሐርነ አሰር ሕድ 
ለለሀልክብ ቲንፌሳይመ ኢኮን፡ ህተ 
ለዐቤት መለገት ፍንጌለ ሕነ እግል 
ንግብኦ ለንትሸነህ ወፍንጌለ ዘመን 
እግል ንግብኦ ለጀብረነ ዲቡ ተ። 
ህተ ለኢትትከለስ ገበይ ተ፡ ለእለ 

አሴረርነ ዲበ ነአሰርር፡ እሊ ህዬ 
ለደንጎባሀ ምነ ናይ ደንጎበ ለነአሳድረን 
ከጥዋት ሰበት ረይም ቱ። 
ሐቴ ዶለቲት ናይ ፈርሐት 

ወለውቀት፡ እት ረአሰ፡ ጽላለ መጽእ 
ለሀለ ሐዘን ለሀንጦጥል፡ ወክል ከሳረት 
እተ መቀማጥጠ  ዘርእ ውላደት 
ሐዲሰት ተሐቤዕ። ላመ እዲነ ኖሰ 
አሕድ ለልትጻረር ሐካኪቶታት 
ትመስል፡ ወአስክመ ለግልባበ እግል 
ንቅለዕ እብ ሐያትነ ኢካጠርነ ህዬ፡ 
ለናይ አማን ገጸ ክሉ ረእሰ ኢተአርኤና 
ቱ። 

ዲብለ አልባብነ፡ ክርኑ ለኢትሰመዕ 
መዓርክ ነብር። እሊ መዓርክ እሊ 
ፍንጌለ ቀዳሚት ለሞት ተአቤ፡ 
ወለሓሪት ለላዝም እግል ትትወለድ 
ምንቱ ለከረዐኒ እት ትብል ተአትፋክክ 
ገብእ እት ሀለ፡ እት ፍንጌሀን ህዬ 
እለ ሓድረት ክም ቃዲ ክሉ ረእሱ 
ሕክም ለኢለሀይብ፡ ትም እት ትብል 
ሌጠ ትበጥር። ወእብለ ትመስል ገበይ 
ሕነ እት ፍንጌለ ክልስት ለይህሌት 
ቀዳሚት ወአስክ እለ እንብትት 
ለይህሌት ሓሪት እተ ጨቤበት ገበይ 
እንዴ ተሐኔነ እንበር።
ወድ ኣደሚ ለመሲሩ ህቱ ኖሶ 

ለከለቁ መስል እቱ፡ ምናተ ለአማኑ 
ለቁሪት ለተአክዱ ጋር ሀለ ምን ገብእ፡ 
ህቱ ሔልፋይ ገበይ እት ቀበትለ 
ምኑ ለልትደቀቦ ሕየል፣ ዘበን፡ ሞት 
ወፊቃዶ  ሌጠ ቱ። 
ክል ምኒነ ድግሙ ከትብ፡ ምናተ 

ለናይ አማን ደዋት ምኒነ ኢኮን፡ ሚ 
ደአም ህተ ለእት መሲርነ ትትሐከም 

ሕብዕት እዴ ህተ ትናውለናተ።
ወምን ክሉ ህዬ ምስጢር እለ 

እዲነ ወለዐጃይቡ፡ እግለ አስእለትነ 
ክሉ ረእሰ በሊስ ኢተሀይብ እተ። 
እት ቅብላት ለሀ ከለሀ እት ወልድ 
ለተአተላሌ አስእለትነ ትም እት ትብል 
ሌጠ ተአተቃብለነ፡ ወክምእነ ትብለነ 
ለህሌት ትመስል፣ “ነፍስከ አክል ሕድ 
ኣምረ፡ ምናተ ነፍስከ ቅርድ ለአለበ 
በሐር ክምተ ኢትቅዌ”።
ወሐቆ እሊ ክሉ፡ እግል ዲመ 

ፍቱሕ እት እንቱ ለነብር ሰኣል 
ህዬ፣ ሕናቱ ለተርጀመት እንሰኔዕ ... 
መለተርጀመት ተ  ለእግልነ ትሰነዐነ? 
ለልብል ሱኣል ጀዋብ ሓግል እት 
እንቱ ነብር!       

እዲነ ዕልብ አያም ወሳዖታት ኢኮንእዲነ ዕልብ አያም ወሳዖታት ኢኮን

እዲነ ክልኤ ዛዐት ተ፡ ሰብር 
ወሰእየት ወእት ፍንጌሀን ለገረመት 
ድግም ትትከተብ። እብ ሰብር 
ለአልባብ ረውግ፡ ወሰእየት ህዬ እት 
ማይት ርሕ ትበልስ። ትምኔት ምን 
ኣመረ ወቅት ትነስእ ወትትአከር፡ 
ወላመናግእት ልትሳደድ፡ ምናተ 
ለአስበረ ምራዱ ኢለሐግል፡ ወለሰአ 
ፋይግ ወርዩሕ እት እንቱ ነብር። 
ሸክ ኢቲዴ፡ እሊ ዮም ለተሐርሱ 

ሰብር፡ ፈጅር እግል ትውሰፈ 
ለኢትቀድር ፈርሐት እበ እግል 
ልዒረካቱ። ሐቴ ጋሪት ዲበ 
ሌጠ ተረድ፡ ሰእየት ኢትብተክ 
ወፈርሐትመ ኢተሀውከ፡ በህለት 
ለገረመው ጋራት ክሎም ወቅት ክም 
ለአትሐዝዮም ኣምር።

እዲነ ወለረሕመትመ ሰእነት ምን 
ገብእ፡ ለእሉ ተሀይብ ድሩስ ላተ 
ኢተአትካርሙ፡ ለተየልል ወለምን 
ለአመጽጽመ፡ እዲነ ላተ እግል 
ተአተላሌቱ። ለመጸት ክለ እግል 
ትከበተ ወለተየልል እግል ትትመሳነዮ 
ለአትሐዜ፡ መጺጸትመ ለልትባጠረ 
ልክህለ። 
በቲክ ሰእየት ህዬ ሐቴመ መንፈዐት 

አለቡ፡ ተየልል እዲነ እግል ዎሮትመ 
ኢጃምለ። ከረም ለእለ ሐወነት 
ተሐውን፡ ገሌ አሲላት ላተን 
አቀጥፍ ህለየ፡ ምነ ቅሽነን እንዴ 
አዝመየ ኢልትከፍከፈ ወእት ምድር 
ኢልትካረየ፡ እተ ቅሼናየን ሌጠ 
ለሐጥጠ ወዲቡ ተርፈ።

ዝበድ ዛዖታትዝበድ ዛዖታት

• 1968 (5 ሰብተምበር) ካልኣይት መንጠቀት ዲብ ሐልሐል መዕረከት 
ወዴት ወቃእድለ መንጠቀት ዑመር እዛዝ ዲበ አስተሽሀደ።
• 1968 (19 ሰብተምበር) ሰብ ዐገሎ ጀብሀት ተሕሪር ኤረትርየ 

ሙእተመር ዐንሰበ እንዴ አትጋየሰው ቅዋት ውሕደት ስላስየት ሸከለው።
• 1969 (ኦጎስት) ጀብሀት ታሕሪር ኤረትረየ ዲብ ሙእተመር ኣዶብሓ 

ዐገሎ እንዴ አትጋየሰት አግቡይ ንዳለ ኣትራትዐት።
• 1970 (ማርስ) ብዝሓም ድያነቶም ክስታን ላተ ውላድ ኣውለት 

እት ሐን ማርሒት ሙናድል እሰያስ አፈወርቂ ምን ጀብሀት እንዴ 
አንሰሐበው እት ዓለ ተአከበው።

ምነ አግደ እት ታሪክ ዐድነምነ አግደ እት ታሪክ ዐድነ
ምህማት ላተን ዕለታትምህማት ላተን ዕለታት

በሀል በሀል  
• እተ እሉ ኣምም ዐልከ ሀደፍ 

እግል ትብጸሕ ሐቆ ኢቀደርከ፡ እግለ 
አግቡይከ ቀይር እንዴኮን መባድእከ 
ኢትቀይር፡ ዕቸትመ ቀጠፈ ትቀይር 
(ትከፍክፍ) እንዴኢኮን አቅሩደ 
ኢትቀይር (ኢትናቅል)።
• ሐቴ ምዕል ህሌት አደብ ናይ 

ብዕዳም ምስለ እት ቀበቶም ለሀለ 
መሻክል ለልትጻበጥቱ እንዴኮን፡ 
ምስልከ ለልትጻበጥ ክም ኢኮን 
ለተአምር ዲበ።
• አዳም እበ እብ ክሱሶም 

ለልትበሀል ኢትሕከም ዲቦም፡ 
እትሰልፍ ቅረቦም ወእብ ኖስከ እግል 
ተኣምሮም ጀርብ። ቀጢዐት ገሌሆም 
እግል ሓለፎት ወቅት ልትነፎዕ 
እበ ዲብ ህለው፡ ገሌሆም ህዬ እት 
ሀደፎም እግል ልብጾሖ ክም ሰፈዮት 
ሕሳባት ልትነፎዖ እበ፡ ከሞራ እት 
እዴ ብዕዳም ኢትግበእ፡ ለጋራት 
እብ ኖስከ ባሕሶም ወአክል ሕድ 
ፈሀሞም።
• ከብድ ባርሀት ክሉ ረእሰ አዘ 

ኢትሰብብ፡ ምስንዮት ምስለ አማን 
ወሰላም ቱ፡ ወንየተ ሳፍየት ተ፡ 
ከቀረብከ ዲበ ምን ግብእ ምእት 
ባብ ወባብ ትፈቴሕ እግልከ፡ ወሪምከ 
ምነ ምን ገብእ ክል ዶል ሰኔትከ 
ትደግም።
• ዎሮቶም ሻም ዶል ለሀይበከ፡ 

እሊ ሻሙ እብ ዕጹፍ ብለሱ እቱ፡ 
አውመ ህዬ ምን በዲርከ ናይ ዶሉ 
ሻም ኢተሀቡ።
• ወድ አስል  በሀለት ኣብዕቦታትከ 

ለከትበዉ ክታብ ቅርአት በህለት 
ኢኮን፡ ለናይ አማን ወድ ኣስል 
ገብአከ ምን ገብእ እተ ሐር ውላድከ 
ለቀርእዎ ክታብ ዎሮት ሰጥርመ 
ልግበእ ዶል ትከትብ ቱ።
• መሽለጥ ወሕምቅነ እግል 

ልትሓበሮ ምንከ አለቦም፡ መሽለጥ 
ከብድ ባርሀት ቱ፡ ሕምቅነ ህዬ ሕዲነ 
ፍክር ወተድቢር ቱ፡ ሰብ አከይ ንየት 
እግል ኢልተልሀው እትከ እት ዎሮ 
ወቅት ሽሉጥ ወድቁብ ግበእ።
• እት ሐያትከ ዕዉት እግል ትግበእ፡ 

ሰግፍለ ጥሙሓትከ ምንለ እለ ትቀድር 
ወለዐል ወቅሉ፡ ወሰግፍለ እሎም 
ትታኬ ጋራት ህዬ ምለ እለ ትቀድር 
ወተሐት ደሀሩ።



እት ዘመን ቅዱም ለዐለው ሔልየት ትግሬ፡ ደለ እለ ትሸነሀው 
እብ ሕላይ ሸርሕወ ዐለው። መሰለን እግል ድመል፡ ሻም ፍቲ፥ 
እቢ፥ ዕየር፡ ሕሜት፡ ሓምዴ ኤነኒብ ወብዕድ። እሊ ህዬ ህግየ 
ትግራይት ምን አበን-ጀደን እብ ሕላየ ወዘዖታተ ርዝቅት ክምሰል 
ዐለት ለአፍህመነ። ለናይ ዘመን በዲር ሔልየት ትግራይት እግል 
ሕድ ሕላይ እብ ሕላይ በልሶ፡ ወደለ እለ ሐዘው ለሐሉ ክምሰል 
ዐለው ለሐልየቶም ለአሽር። ከእለ እድሪስ ወድ ሃኪን ወሐመድ 
ሉል ምን ክልኤ ማርያ ቅብለት ሕድ ለቤለወ ሕላየት እግል 
ንርኤ። አዪ ምኖም ክም ጀግር ህዬ ለሕላየት ምን ሰልፈ እት 
ደንጎባሀ ልብ ንክሬ እግለ፦

ወድ-ሃኪንወድ-ሃኪን
ለአምር ሕላይ ሐቆናቱ - ዲብ ሚ ቴ`ለ ሐመድ ሉል
ሐሌ ኦሮ ወድ ገበህቱ - ወሐሌ ኦሮት ዕመር ጥዑም
ኦሮት ሐሌ አብ ሕመድቱ - ወተእ ኢኮን ወግሉል

ድመል ግድዐት ከልአተ - ወጋሻይ በይን ኢምግዱር።
 

ሐመድ ሉልሐመድ ሉል
መጸአናከ ወድ ሸግራይ - ግድም ትከምከም ወትዳሌ
ወእግል ምን ሕድ ንእዘምቱ - ወእግል ሰኒ ንትሓሌ

ሕነ ሕላይቱ መለሀይነ - ለሕነ ወህቱ ንትጋሜ
እብ ከብድነ እንፍህሙ - ወእብ ሕልቅምነ እንቃኔ

ክም እክል ንዖብሩ - እንደብድቦ ወእንፋሬ
ክም ፍሶ ነዐልቡ - ክም ዋከትለ ሕዳሌ

ሕዱግ እግልናቱ ዲብ ዐድነ - መለሀይ ለእሉ ንትፋኔ
ምን ግድዐት ተ`ሌነ - ወእት አስማጥነ እንካሬ 

እብ ምንክቡ ገደ`አከ - ወድ አብ እኩይቱ ልትፈሌ
እት ምብኣይ ጸነሐከ - ክ`ማ ስቅለ ዕርጋሌ።

 ወድሃኪን፡ ወድሃኪን፡
ሐሌ ዕመር ጥዑምቱ - ወወድ ገበህ-መ ል`ብሎ
ሐሌ ወድ ግርሚት ቱ - እብ ዐረብ መ ወጥኖ

ዲብ ሚ ቤ`ለ ሐመድ ሉል - ለአነ ሐይስ ምን ክሉ
እት አተል ወድየ እከ- ግሉል ምንዲ ትመክሩ።

ሐመድ ሉልሐመድ ሉል
ሐሌ ዕመር ጥዑም ቱ - ወሐሌ አሚር ወድ ገበህ
ሐሌ ወድ ግርሚት ቱ - ክል ምዕል እቡ ልትረበሕ

ትበአሴነ ወድ ሃኪን - ቀድበ ዲብነ ልደበሕ
እድሪስ ሕላይ ምን አምር- እቼ ሑከ ልትከበህ
ግራቡ ለአገርም - ሐሊብመ ምንዲ ልትበበሕ።

        

ወድ ሃኪንወድ ሃኪን
ወድ ግርሚት አስእሎ - ዝምትት ለበዐለ አስምዖ እለ
እዛዝ ወዕጄል ወድ ዳርሼሕ - እብ አምሳላት ልቡለ 
እድሪስ ወፍካክ ወድ ገብሬስ - ዱረ አምር ወዕሹረ 

ህግየ ለበዐለ ከልአየ - ከደብአ ዲበ ለሐጹረ።

          ዔማት; ክታብ ሐልየት ትግራይት 1913          ዔማት; ክታብ ሐልየት ትግራይት 1913

                            ልተላሌ....                             ልተላሌ.... 

መሐመድ ዳፍለ

እዝን አክል አመትእዝን አክል አመትፋይድ ወስተል ለልትበሀሎ 
እሲት ወእናስ ውላድ እንዴ አበ 
እግሎም ክልኦት ግንዳይ ዲብ 
እንቶም ነብሮ ዐለው። ጀላብ 
ውላድ ዲብ መሳርየት ለአንጎጉ 
ነብረው። ለመሳርየት ክል-ምኖም 
አነ እግል እሳሬኩም አክል እሊ 
ማል ወንዋይ አምጽኦ እት ልብሎ 
አትዐበዎም። ሰሮም ገመል፡ 
ገሌሆም ነአት፡ ሰሮም ገሌ ‘ሐ’ 
ወገሎሆም-መ አግሩሽ ልተምነው 
ዲቦም ዐለው። ውላድ እግል 
ልርከቦ እንዴ ቤለው ደለ እግለ 
ጠልበው ምኖም እንዴ ለአትሞ 
ንዋዮም ወአግሩሾም ትከለሰ። ምን 
መሳርየት ክምሰል ተሐለለው ዲብ 
ሐካይም እግል ሊጊሶ አንበተው። 
ሐካይም-መ እበ ትትቀደሮም 
ባስሮ እግሎም ዐለው። ምና-ታ 
ውላድ እግል ልምጸእ ኢቀድረ 
ክምሰል ተሐለለው ህዬ እግል 
ረቢሆም ትገሰው።
መደት ሐቴ ፋይድ ምስል 

መሳኒቱ እንዴ ልትሃጀክ እሲቱ 
እበ ጀፈሮም ሐልፈት። ለሰብ 
ሸንከትለ እሲት እንዴ ገንሖ “እለ 
እሲትከ ዐምሳት ትመስል ህሌት 
ዮም ዓመት እንሻለ ረቢ ውላድ 
ለሀይበከ” ቤለው። ፋይድ ሰኒ 
ወአማን ትፈከረ “ስምዑኒ እግል 
እትሰአለኩም፡ በቀል ትወልድ?” 
ቤለዮም። ዎሮት ምነ ሰብ “አፎ 
ኢትወልድ! ለሔሰ ወለ ትነወረ 
ውላድ ትወልድ” እት ልብል 
በልሰ። ፋይድ ምነ ህግያሀ 
መልሀዩ ማሽግ ዲብ እንቱ “ግምሽ 
ኢተአትባዴኒ፡ አነ እሴቼ በልቀት 
ገብአት ወበልቀት ኢትወልድ” 
ቤለዮም። ለበዲር በልሰ ዲቡ 
እናስ እንዴ ኢልትሐለል “በልቀት 
ረቢ ሐቆ ሀበየ ማይ ትነቅዕ 
ወማይ ለሔሰ ውላድቱ” ዲብ 

ልብል ለኢትጸበረዩ በሊስ ሀብዩ። 
ፋይድ ቆሉ እንዴ ኢበድል 
“ረቢ እመኖ እለ እሲቼ ወልደት 
ምንገብእ ዲብ ስመያት ጠሊት 
እዝነ አክል አመት-እናስ ትገብእ 
እግል ሕረድ። ያረይ ምስተንክር 
ይአርኤኮኩም ምንገብእ በዲር 
ፋይድ ይአነ” እት ልብል 
ትመክሐ።
ለሰብ ሰኒ ትሰሐቀው እቱ። 

“ሕነ እብ ገብእ እንብለ ጸንሐነ። 
ምና-ተ እለ እሲትከ ለከባደተ ገሮበ 
ዐምሳት ትመስል።  ሐሬ ወልደት 
ምንገብእ ላኪን ኢትክጀል እት 

ልብሎ መክረው።” ፋይድ 
ህግያሆም ዐውል ኢሀበየ። 
“ብህልኩምተ ህሌኮ፡ እለ ስተል 
ወልደት ምን ገብእ ጠሊት 
በርዐዳይት ለእዝነ አመት እናስ 
ትገብእ እግል ሕረድ ክምሰልቱ 
ሸክ ኢትውደው” ደግመዮም። 
ለሰብ ዲብ ህግያሁ እንዴ 
ልትፈከሮ “እንሸለ ረቢ ውላድ 
ለሀበከ ሐሬ ወጠሊት ሕረድ 
ወወአት” እንዴ ቤለው ጌሰው 
ምኑ። ፋይድ እብ እንክሩ እንዴ 
ገንድል ዐዱ ዔረ።
ስተል አክለ ምድር ጸብሐ 

ድርጸ እት ለዐቤ ጌሰ። አንስ 
ዕምስነ ቀዳሙ ሰበት ሰትራሁ 
ምን-መ ትሰአለየ በሊስ ከልአቱ። 
ዶል እሙ፡ ዲብ ልሰአል ወዶል 
ሐማቱ አተንተነ ወእግል ለኣምር 
ጀረበ። ለአንስ ለዕምስነ ክምሰል 
ብድሆ ሰበት ሐስበያሁ ክለ ረአሱ 
እግል ለአስእላሁ ይሐዘየ። “እንተ 
ሚ ሻፍገትከ ህሌት አፎ ክእነ 
አተንተንከ? ለተዐመሰ ኖሱ እብ 

ዶሉ ልትወለድ ወለኢትዐመሳ-መ 
አካኑ ኢልሐልፍ” ዲብ ልብለ 
በሊስ ከልአያሁ። ፋይድ ላኪን 
እሲት ለድርጸ ኮክለት ዲብ እንቱ 
እንዴ ልርእዩ ኢትወልድ እንዴ 
ቤለ ሰበት ሐስበ ክሉ ረአሱ እግል 
ልእመን ኢቀድረ።
ስተል ወረሕ ክምሰል ተመ 

ሕጻን ትበከረት። ፋይድ ላኪን 
እበ እንክር ለዎሮት ፈረሐ ወእበ 
እለ ብህል ዐለ ደንገጸ። ሰብለ 
ድጌ ፋይድ ጠሊት እዝነ አመት-
እናስ ለትገብእ ምን አየ እግል 
ልርከባቱ? እንዴ ቤለው እብ 

መትዐጃብ ጸበረው። ለምድሮም 
ህዬ አጣሉ ገውሊት ሰበት ዐለ፡ 
ጠሊት እዝነ አመት-እናስ ትገብእ 
ኢኮን፡ ጠሊት አዛኒት እግል 
ትትረከብ ዲቡ ኢትቀድር።
አምዔላት እት ልትወሐየ ጌሰየ። 

ፋይድ ለጠሊት ምነ ለአመጽአ 
ትቀዌት ዲቡ። እግል ኢልትገሴ 
ህዬ እት ቀደም መሐበር እብ 
ረቢ መሐለ። ዐዱ-መ እበ ቆሉ 
ሰኒ ተሀለገው። ሚ ንውዴ እንዴ 
ቤለው ባሰረው። ፋይድ ጠሊት 
እንዴ ኢለአመጽእ አምዕለ 
ስመያት ተለው ትቤ። መሳኒቱ 
ወሰብለ ድጌ ዎሮት ከእብ ሳልፉ 
መጽአ። እዝነ አክል አመት 
ለትገብእ ጠሊት እግል ልርአው 
መረ ሸፍገው።
ፋይድ ህሉግ ዲብ እንቱ ዎሮት 

ምነ ዲበ ሐረት ልተልሀው ለዐለው 
አጀኒት “አቡዬ ፋይድ ሐዜከ 
ህሌኮ” ቤለዩ። ፋይድ ሐለዋት 
ለሐዜ ሀለ እንዴ ቤለ ሓርቅ ዲብ 
እንቱ መጸአዩ። ለጅነ እብ ሐለዋት 
እንዴ ኢልትሰአሉ ገሌ ሐሸክሸከ 
እግሉ። ፋይድ ፋርሕ ዲብ እንቱ 
እተ መሐበር መጽአ። ለአዳም 
ሰኒ ትፈከረ። “እለ ጠሊተት እላተ 
እግለ ክምሰል ለሀይ ልትፎፈል 
ዐለ” እት ልብል እግል አድሕድ 
ሐሸካሸከ። ፋይድ ሰኒ ሽእንን ዲብ 
እንቱ፡ “አነ ክምሰለ ቆልዬ ጠሊት 
እዝነ አመት-እናስ ለትገብእ 
እምጹእ ህሌኮ ወአዜ ለእናስ ዲብ 
እሊ ቀደምኩም እግል ንቀይሶቱ” 
ቤለዮም።
ለአዳም እናስ ምኔ (ናቅስ) 

ገብእ ረክበ እት ልብል ፋይድ 
ለወልዱ እንዴ ሐቅፈ መጽአ። 
ዲብ ቀደምለ መሐበር እብ እዴ 
ናይለ  ዐለቅ ቀየሰየ። አመት 
ናይለ ጅነ ወለ እዝነ ጠሊት አክል 
ሕድ ገብአየ። ፋይድ ፋርሕ ዲብ 
እንቱ “እሊ ወልዬ እናስቱ ማሚ? 
እብ እዴ እናስ ቀየስኮሀ ወአመት 
ገብአት። እናስ ኢኮን ለልብለኒ 
ለወልዬ ነቃሰቱ ለአርኤኒ” 
ቤለዮም። አዳም ክሉ ሰፍገት 
ወደ። ፋይድ እብ በሰር ናይለ 
ጅኔታይ ምን ክጅል ወአከጀህ 
ትነጀ። ለገብአት ምስእለት እብ 
በሰር እግል ትትባለሕ ትቀድር።

         ዔማት፡ ክታብ እፈ         ዔማት፡ ክታብ እፈ

ሕላይ ቀዳምያም

ኣድም አብሐሪሽ

ባጽዕ - ጅግረ ሰር መራቶን ምፍጋር ጸሓይ አፍሪቀ 2026ባጽዕ - ጅግረ ሰር መራቶን ምፍጋር ጸሓይ አፍሪቀ 2026
ስወር፡ ሳሌሕ ዐብደልቃድር

አብርሃም በየኔ

እት ክል ሰነት እብ መናሰበት 
ዒድ ፈንቅል ለገብእ ጅግረ ሰዐይ 
ሰር መራቶን ውላድ ምፍጋር 
ጸሓይ አፍሪቀ፡ ናይ ሰነት 2026 
ዲበ ሐልፈት ጅምዐት እት ባጽዕ 
ገብአ።
እሊ ምን ሰነት 2017 ወእንሰር 

እብ ፈደሬሽን አትሌቲክስ ኤረትርየ 
ልትነዘም ለህለ በርናምጅ ሰዐይ፡ ምን 
ኡጋንደ፡ ግብለት ሱዳን ወሱዳን 
ለመጽአው ዎርዎሮት አትሌት 
ሻረከው ዲቡ። ምን ታንዛንየ እግል 
ልሻርክ ለዐለ እሉ ዎሮ አትሌት 
ህዬ እብ ሰበብ ኢረኪብ ጥያረት 
ክም ቄበ ተሐበረ። 
አትሌታት አቃሊም ቅብለት 

በሐር ቀየሕ፡ ምግብ ወጋሽበርከ፡ 
ክምሰልሁመ ናይ ደንደን ውዛረት 
ድፈዕ ወናይ ብሕቶት አትሌታት 
ህዬ፡ እለ ዲመ ዲብ ዒድ ፈንቅል 
ለትገብእ ጅግረ ሰዐይ እግል 
ለዐውቶ፡ እንዴ ትዳለው መጽአው። 
ናይ ደዓም ዕዉት እሊ ሰር 

መራቶን አትሌት አቅሊም ግብለት 
- ሳምሶም አማሬ ሰበት ኢሻረከ፡ 
ለቀደም እለ ዕዉት እቱ ዐለ ኣሮን 
ክፍሌ ምኑ እንዴ አዘምከ፡ ሐዲስ 
በዐል ሒለት ሰዐይ ክም ለአብህዝ 
ላተ ምን ጽባብሑ ድሉይ ለዐላቱ።   
ሳዐት 7፡00 አስቡሕ ደበኒት 

ዲበ ዐለ እተ ሓለት ጀው 
ለአንበተ ሰዐይ፡ ክመ ናይ ደዓም 
መትሻፍገት ይዐለው እቱ። ሰበት 
እሊ አትሌታት ኖሶም ለትልህየ 
እት ቀይሞ እግል ልዋልወ 
አንበተው። እተ ሰልፋይት ዱረት 
ገሌ አትሌታት ምነ መጅሙዐት 
ዐባይ ዲብ ተርፎ፡ ወገሌመ አስክ 
ምስለ ናይ ካርጅ አትሌታት 
ልትኣመሮ ወሒለቶም መዝኖ፡ 
ሒለቶም እንዴ ሐብዐው ደርብለ 
መጅሙዐት ዐባይ አላየመው። 
ለሔሰ ወእግል ብዝሓም 

መትባድረት ሀድፍ ለወደ ሰዐይለ 
ጅግረ ህዬ፡ እት ካልኣይት 
ዱረት ትረአ። ሸባብ አትሌታት 
መርሃዊ መብራህቶም - ምን ናዲ 
ደንደን፡ ዳዊት ሰዓሬ ወሳይሞን 
ተስፋገርጊስ ምን አቅሊም ምግብ፡ 
ናሆም ኤርምያስ (ሰንዐፌ) ምን 

ጋሽበርከ፡ ክምሰልሁመ መርሃዊ 
ከሰቴ ወብዕዳም፡ ምነ ሜርሓይት 
መጅሙዐት እት ደንግሮ ትረአው። 
እበ መጅሙዐት እግል ለዐሩ ለዐለ 

በክት እት ጨብብ ሰበት መጽአ 
ህዬ፡ ምኖም አቅሊሙ ለልአሰሜ 
እግል ለሀሌ ለዐለ በክትመ ሀጎገ። 
እብ ፍንቱይ አቅሊም ጋሽ-በርከ 
ተአዘ እግል ልትበሀል ቀድር፡ ሰበቡ 
ህዬ ናሆም ወመርሃዊ ምነ እግል 

ልትዐወቶ ልትሰአው ለዐለው ሰበት 
ቶም።  
ለመጅሙዐት ዐባይ ህዬ 

መብዝሖም አትሌታት ደንደን 

እንዴ ሐየበት፡ ቅድረት አትሌት 
ኬንየ ሳይሞን ኪምታይ፡ ወድ 
ግብለት ሱዳን ያች ማጆክ ወወድ 
ኡጋንደ እዝቅኤል ሙያት እት 
አትቃማት ለትጸመደት ትመስል 
ዐለት። ኪምታይ፡ ገጹ ቀደም ዲብ 
ልትፌተት እለ መጅሙዐት ዲብ 
ዋለዮት ዶር ሰኒ ተልሀ። እት ባካት 
መርከዝ ኮንፈደራልየት ሸቃለ 
ኤረትርየ ባጽዕ ክም በጽሐው 
ህዬ፡ ሸፋገትለ መጅሙዐት ሰበት 
ኢደቅበ ተርፈ ምኖም።   
እት ሰነት 2019 እብ ሐቴ ሳዐት፡ 

ሐቴ ደቂቀት ወሐቴ ካልኢት 
ዕዉት ናይ እለ ብድረ ናስእ ለዐለ 
ለሔሰ ወቅት ስጁል ለሀል ኣሮን 
ክፍሌመ፡ ለታርፉ ዐለ አምታር 
እግል ለአጭብብ እት ሽቅል አተ።
ቀጣን ገበይ ስጋደት እንዴ 

ኢበጽሖ፡ አትሌት አቅሊም ግብለት 

መጎስ ሹማይ ህጁም እንዴ ሀረሰ 
ገሌ አትሌታት እግሎም አረይ 
ወደ። ደርቡመ ዐብለሎም ከሰቴ 
ምን ደንደን የክ አምደደ። እለ 
ሸፋገት ለከህለው አትሌታት 
ስጋደት ቀጣን እተ አተው ዲበ 
ኢነት፡ ኣክር አምታር ታርፎም 
ሰበት ዐለ፡ ዐደድ ሒለቶም ሰዐው። 
ዐብለሎም ከሰቴ ናይ ደንደን 
ሒለቱ ጣሜዕ ሰበት ዐለ፡ እበ 
እለ ወደ ግምብየ ዲበ እት ሰነት 
1990 ፍራስ ዐመልየት ፈንቅል 
ለአስተሽሀደው ዲበ ተእሪካይት 
ገበይ ሀርመ እንዴ ገብአ እብ 1ሳ፡
3ደ፡48ካልኢት፡ ሰልፎም እንዴ 
አወልወለ ዕዉት ሰዐይ ሰር 
መራቶን ምፍጋር ጸሓይ አፍሪቀ 
ሰነት 2026 ገብአ። 
ሰቦዕ ካልኢት ድንጉር ምኑ ዲብ 

እንቱ ህዬ ወድ ናዲሁ አቤል 
ተኽሉ ካልኣይ እንዴ አተ፡ ናዲ 
ደንደን ክም ለአሸብርቅ ወደ። 
ወድ ኡጋንደ እዝቅኤል ሙያት፡ 
ሳልሳይ ተርቲብ እግል ልእቴ 
እት አፌት ባጼሕ ለዐለ አትሌት 
አቅሊም ግብለት ሚክኤል ስዩም፡ 
ሴዕ ካልኢት እንዴ ደንገረ ሳልሳይ 
ተርቲብ ሐጠጠ።  
አሕመድ መሐመድ ጃብር ምን 

ናዲ ደንደን ወሳይሞን መብራህቱ 
ምን አቅሊም ምግብ ህዬ፡ ራብዓይ 
ወሓምሳይ ለአተው ቶም።
እትለ ጅግረ፡ ገዳይም መትባድረት 

ዐጀላት ተስፎም ዑቅባማርያም 
ወሜሮን ተሾሜ ሻረከው 
ወእግለ ሰዐይመ ምስል አዳሞም 

ዕዉታምለ ጅግረዕዉታምለ ጅግረ

ዕዉታም ዐረበት ደሩክዕዉታም ዐረበት ደሩክ

አትመመዉ። 
አስክ እለ እትሊ ሰዐይ ሰር 

መራቶን፡ እብ ሰበብ ሕዲናሀን 
10 ኪሎምትር ሌጠ ዲበ እግል 
ልትጃገረ ለትረተበ እለን አዋልድ፡ 
ምን አቃሊም ግብለት፡ ምግብ፡ 
ጋሽበርከ ወናዲ ደንደን ዐለየ። እግል 
ልትዐወተ ለወደያሀ መጃገረት ህዬ 
ሰኒ ጄዝባይት ዐለት።  
አስክ ደዓም ምስል አቅሊም 

ምግብ ለዐለት ወዮም ዓመት ምስል 
መደርበ ሊቪንግስቶን አብረሃም 
ዲብ አቅሊም ጋሽበርከ ዕዲት 
ለህሌት ኦሊምፒካይት አትሌት 
ራሄል ህዬ፡ እግል ጋሽበርከ ለዐበ 
ዐውቴ አምጸአት እሉ። ራሄል፡ 
እግለ አግደ መትጃግራይተ ለህሌት 

ወደዓም ባድረተ ለዐለት ዮርዳኖስ 
ሀብቴስላሴ ናይ ደንደን እንዴ 
አጅገረት፡ እብ 34 ደቂቀት ወ27 
ካልኢት አወላይት አቴት። ደዓም 
ራብዓይት እንዴ ፈግረት ለከስረቱ 
ዐውቴ ህዬ፡ ዮም ዓመት ከስበቱ። 
ሕሽመት ደዓመ እግል ትዕቀብ 

ትትጻገም ለዐለት ዮርዳኖስ ህዬ፡ 
ሰለስ ካልኢት እንዴ ደንገረት 
ካልኣይት አቴት። እብ ውላደት 
ምን ሰዐይ እስብርት ለዐለት ናይ 
አቅሊም ግብለት ናጽነት አማንኤል 
ሐቆ ብለሶተ ሳልሳይት ሰበት 
አቴት፡ ሐቆለ ጠቢዐታይት ወራት 
ወሊድ ዐውቴ ክም ልትረከብ እብ 
ፍዕል አርኤት። ናጽነት ምን ራሄል 
እብ ሴዕ ካልኢት እንዴ ደንገረት 
ተ መነሰት ለትዓርገ ንቅጠት 
ለረክበት።  
ትርሓስ ሚክኤል ምን አቅሊም 

ግብለት፡ ሙዚት ተስፋይ ምን ናዲ 
ደንደን ወገነት ወልደሩፋኤል ምን 
አቅሊም ግብለት ህዬ፡ አስክ ሳድሳይ 
ተርቲብ ዲብ ለአትየ፡ ጀዋእዝ ማል 

ረክበየ።  
ምናድሊን መትባድረት ዐጀላት 

ከራሲ ምስኩናም (ዊልቼር)መ፡ 
ክፋል ናይለ ኖሶም ለሹርካም 
ዲቡ ተእሪክ ዐመልየት ፈንቅል 
ጅግራታት ዐለው። ሐምስ 
ኪሎምትር መሳፈት ዲበ 
ትባደረው። መናድል ተስፋሂወት 
ተክሌ ህዬ እብ 26 ደቂቀት ወ3  
ካልኢት አወላይ አተ። እብ 25 
ወ54 ካልኢት እንዴ ደንገረው ምኑ 
ህዬ እብራሂም መሐመድ ወድራር 
ዕቅባማርያም ካልኣይ ወሳልሳይ 
ገአው። ቴድሮስ አረጋይ፡ ተክሊት 
ክዳኔ ወቢንያም ዐንቀጼብርሃን 
ህዬ፡ አስክ ሳድስ ተርቲብ ለዔረው 
ቶም። 
ዒድ ፈንቅል፡ “ብሰኒት ፈንቅል፡ 

እግል አጅያል” እበ ትብል ስቅራት 
ቱ እግል 36ይት ሰነቱ ልትዐየድ 
ለሀለ።

ከሊመት ርኢስ ውዘራእ አቶብየከሊመት ርኢስ ውዘራእ 
‘ሕዝብ ዐቦት’ እብ ዕን 
አቶብዪን “መጅልስ ወካይል 
ሸዐብ፡ አቶብየ”፡ ዲብ ዮም 3 
ፌብርዋሪ 2026፡ እጅትማዕ 
ዲበ ወደ እቱ ወክድ፡ ሜርሓይ 
ሐሽም ዐቦት 4 ሳዐት ለነስአት 
ከሊመት አስምዐ። “ሕኩመት 
ወሸዐብ ኤረትርየ ለወደወ 
እግልነ ሰዳይት ለትትረሳዕ 
ኢኮን። ከም ዲብ ወክድ ስዱድ 
እት ዶል እኪትከ ዕዛልካመ ምን 
ገብእ እት መጦርከ ኢበጥር። 
ምናተ ሸዐብ ወሕኩመት 
ኤረትርየ ዲበ ቴለል ስዱድ 
መጦርነ ለበጥረው ናይ አማን 
መሳኒት ቶም።” ዴሽነ እበ ጀረ 
አመተ አለቡ ህጁም እብ ሃሉ 
ዲብ አርድ ኤረትርየ ዶል አተ፡ 
ሸዐብ ኤረትርየ እንዴ አልበሰ ፡ 
አብልዐ ፡ ወአስተ ከዐንደቀዩ።  

እሊ ህዬ ሸዐብ አቶብየ 
እግል ለኣምሩ ወለሐሽሙ 
ቡ” ወለመስሉ ዲብ ልብል 
ሸዐብ ወሕኩመት ኤረትርየ 
ለሐምድ ከም ኢዐለ ህዬ፡ እትለ 
ናይ አዜ ከሊመቱ ቆሉ እንዴ 
በደለ፡ ሰበብ ናይለ ሐሬ ፍንጌ 
ኤረትርየ ወአቶብየ ለትከለቀ 
መሻክል እበ ከስስ እብ ሕሰይ 
ዲብ ሜድያታት ስምዐቱ  ወሃቡ 
ለለኣኬ ሸርሕ ቀደመ። 

እግል ዮም አቶብዪን 
ወሜድያታት አቶብየ ለቤለው 
እግል ንቀድም እኩም። 
ርኢስ ውዘራእ ሐሽም ዐቦት፡ 
ዲብ ህግያሁ፡ “ፍንጌ አቶብየ 
ወኤረትርየ ለሀለ መሻክል አዜ 
ሕኩመት አቶብየ እብ ቀድየት 
በሐር ቀየሕ ሰበት ሀረሰት 
ለመጽአ ኢኮን።

ምን መትከላቅ ኤረትርየ 
እንዴ አምበተ ለዐላቱ። ዲብ 
መደት ሐርብ ትግራይ ወሐቆ 
እትፋቅየት ፕሪቶርያ ህዬ፡ 
ለአከር ትኬለመ።” እት ልብል 
ኤረትርየ ወዴሽ ኤረትርየ 
እምበል ክጅል አትካፍአ። 
ለቀድየት ከም ኢትከበተየ እግል 
ለሐብር አሰር ሕድ ውዘራእ 
ካጅርየት ለዐለው አሰይድ 
ገዱ ኣንዳርጋቸው  ወአሰይድ 
ደመቄ መኮነን ዲብ ኤረትርየ 
ከም ለአከ እንዴ ዘክረ፡ “እግል 
ረቢሆም ሐቆ ትሃገው እሊ 
ኢልትረስዕዉ” ቤለ። 

ምን ሰነት 2019 አስክ 2020 
ወዚር ካርጅየት፡ ምን ወርሕ 
ኖቨምበር 2020 አስክ ጁን 
2020 ህዬ ጌምያይ ርኢስ 
ውዘራእ እንዴ ገብአ ለሸቀ 
አሰይድ ገዱ፡ ሐሬ ለመጽአ 
መሻክል ስያሰት፡ ምን አቶብየ 
እንዴ ፈግረ ዲብ አሜርከ 
ነብር ለሀለ፡ ከም ሻሁድ እንዴ 
ትሸርሐ ለገብአ አትካፋእ 
ህዬ፡ “ከምሰልከ ምስል አማን 
ለትበአሰ ሻሁድ እግል ትሕሬ 
ዐለ እግልከ። አነ እግል እሸሀድ 

ሐቆ ገብአኮ እግል ተአሪክ 
ለተርፍቱ፡ ሰበት እሊ፡ እብ 
አማን እግል እሸሀድ ቱ፥” እት 
ልብል በሊስ ሀበ። 

አሰይድ ገዱ ኣንዳርጋቸው አሰይድ ገዱ ኣንዳርጋቸው 
“እስልፍ ሐርብ ትግራይ ሐቆ 
አምንበተ አነ ወዚር ካርጅየት 
ከም ዐልኮ ወናይ መቃወመት 
ልእከት እንዴ ነስአኮ ዲብ 
ኤረትርየ ለትለአክኮ እንዴ 
አተመስልከ ዲብ ጀልሰት 
በርለማን ለሸረሕካሀ ሐሰት 
ተ።”

“እሊ ሕሰይ እሊ አነ ሌጠ 
እንዴ ይእገብእ እንታመ 
ኖስከ ሐሰት ከም ወለፍ እንዴ 
ገብአት እትከ ለእብ ገበይ 
ሐዳስ ለሰተትካሁ ናይ በደ 
መሽሮዕ ሸዐብ እንዴ ቀሸሽከ 
ከም ልትቆቀስ እግል ቲዴ ምን 
ኢገብእ፡ እለን ክልኤ ጋሪት 
እግል ለገብአ ስያሰት አቶብየ 
ለታብዕ ባይናት ተን። አነ ምን 
ወዚር ካርጅየት ለትከሬኮ፡ 
ሐርብ ትግራይ ለአንበተ እተ 
አምዕል 25 ኦክቶበር 2013 
እብ ዐለቦት አቶብየ ቱ። እለ 
ትትረሳዕ እንዴ ቤለ ለለሐስብ 
ቃዊ ሌጣ ቱ። አዜመ ምን ገብእ 
እግል ትቃሽሽ እቡ ለተሐዜ 
ጋር ምን ኢለሀሌ፡ ሺመቼ ከም 
ወዚር ካርጅየት ወሰፈርዬ ዲብ 
ኤረትርየ እት ሕድ ለበይእ 
ኢኮን።”

አሰይድ ገዱ እንዴ አትለ፡ “ዲበ 
ናይ መጅልስ ህግያከ አማን 
ተ እግል ልትበሀል ለትቀድር 
ሰፈርዬ ዲብ ኤረትርየ ቱ። 
ለአምዕል አክልሕድ ምንመ 
ይእፈቅደ፡ ዲብ መአንበት 
ወርሕ ሐቴ 2013 (2022) 
ምስል ኦሮት በዐል ሰልጠት 
ውዛረት ካርጅየት፡ ልእከት 
ዲብ ርኢስ ኢሳይያስ እግል 
አብጽሕ ነድአከኒ። ፈጅራተ 
ሓሪት ጥያረት ንኢሽ ናይ 
ኩንትራት እበ አስመረ በጽሐኮ 
ወአቅበልኮ። ጽበጥለ ልእከት፡ 
ዲብ ሜርሒት ሸዐብ ወሕኩመት 
ኤረትርየ ሐምዴ አብጸሖት ቱ። 
እተክሰልሁመ ዕላቀት ሰኔት ናይ 
ኤረትርየ ወአቶብየ ለለኢለሐዙ 
ቅዋት ካርጅ መ እብለ ትፈናተ 
ናይ እድንየ መነዛማት ወዔማት 
አክባር ምስል ኪደት ሕቁቅ 
ወድ አዳም ለአትካፍኡነ ሰበት 
ህለው ሕበር እግል ንጋብሁ 
ለለአቀድር አፍካር እግል 

አብጽሕ ዲኢኮን ሸክወት እግል 
እቀድም ኢኮን።”

“እተ መናሰበት፡ ምስል ርኢስ 
ኢሳይያስ ለትሃጌነ እተ ምን 
ተሀሌ፡ ‘ለወጅብ መትደጋግ 
እግል ልግባእ፡ ኩልነ ዲበ 
ምን ትሐትነ ለህለው ደረጃት 
መ ም ር ሕ 
እግል ንሓልፍ፡ 
ለ ት ሰ ረ ረ ተ ፡ 
አነ ወአቢ እብ 
አሳስ አትፋቅነ፡ 
ለልታኬነ ብዙሕ 
ሀለ።’ ለልብል 
ቱ።”

“ህድግነ እብ 
መፋሀመት እንዴ 
አትመምነ ዲብ 
ዐድነ አቅበልነ። 
ፈጅራተ ተለፎን 
እንዴ ወዴኮ፡ 
እበ ምስል ርኢስ 
ኢሳይያስ ለዐለ 
ህድግት ተቅሪር 
ቀደምኮ እከ። 
አነ ለአምረ አማን እላተ።” እት 
ልብል ለአማን አድሐ ጻዕደ 
ሻርሐ ሀለ። 

ሰሕፊ አቶብያይ ሰሕፊ አቶብያይ 

“እብ ሐሰት ወአደፋራስ 
ለትተለ ወቀይ አቢ አሕመድ 
ዲብ እጅትማዕ መጅልስ ሐዳስ 
ለአለቡ ወምን ገበዩ ሻክፍ ዲብ 
እንቱ፡ ክም በዲሩ ተመ። እብ 
ኢረኪብ ሰላም ወእብ ፈርሀት 
ዲብ ሀማት ኩሩይ ክም ሀለ ምን 
ሓለቱ እብ ቀላል ለልትፈሀም 
ጋር ቱ። እለ ናይ ዮም ሐሰት 
ህዬ ልትዓደለ ለአለበ ሐሰት 
ተ። አቢ እብ ክሱስ እቅትሳድ 
አቶብየ ለሀረሰዩ ጋር ሀረሶት፡ 
ቃሎት ናይለ ምን በሕ ወአካን 
ብራቀ ለትበገሰ ናይ ሐሰት 
መስወዱ ደጊም ሰበት ገብእ 
ምን ነአዝም ምኑ ለሐይስ። 
ሰበቡ ህዬ አክል ፍሬ-እድር 

ለትገብእ አማን አለቡ እቱ። 
እብ ቅብላቱ እግለ ዐድ ዲብ 
ወሐል ሸርበ ክምሰል ሀለ፡ እት 
አርድየት ሐቃይቅ ወእስባት 
ለአክድ። ብዕድ ወሱክ 
ኢለአትሐዜ።
ለእብ ክሱስ ኤረትርየ 

ለሀረሰዩመ ምን ገብእ፡ አቢ 
ልትመጣወሩ ለአለቡ ካይን 
ክምቱ እግለ ለአምር ብዙሕ 
ለለአትፈክር ጋር ኢኮን። ዲብ 
ክታብ ቅዱስ ሰብር እብ አዩብ 
ለትትመሰል ገብአት ምንገብእ፡ 
እት እዲናመ ከያነት ምን አቢ 
ወለዐል በዐል አለበ። ከያነት 
ዕላመቱ ተ። 

ዲበ ሐልፈየ 8 ሰነት አቢ 
ከይናት ብዙሕ ዋዲቱ። እንዴ 
ትሃጌከ ለከልስ ኢኮን። ‘እብ 
ኤረትርየ ወሬክባይ ዕንቼ 
ደአል አለቡ’ ለቤሌነ ኖሱ ኣቢ 
አሕመድ ቱ። ‘ፍንጌዬ ወፍንጌ 
ርኢስ ኢሳይያስ ሀዋእመ ገበይ 
እበ ለአቴ አለቡ፡ ምን አጅል 
ኤረትርየ እግል እትቃረምቱ፡ 
ኤረትርየ ምን ትሰርር ሚ 
ወጀሬት እትነ።’ እት ልብል 
በርላማን ከም የአጣቕዐ እግሉ፡ 

ዮም ድድ ኤረትርየ ምን ለሐሴ 
ምን አሚኑ ለአውድ። 

ኦሮት ወድ አቶብየ መሐልል ኦሮት ወድ አቶብየ መሐልል 
ስያሰት ስያሰት 

“ማሌ ለቤለየ ዮም ለኢደግም፡ 
ዲብ ክሉ ጀልሳት እብ ሕስይ 
ቀደም እለ ለቤለዩ ዮም ዲብ 
ለአፍሽሉ ፈሀም ወረአይ 
ለቦም መዋጥኒን ሚ ገብእ 
ልብሉኒ ኢልብል። ከምስሌሁ 
ሕሰይ ወምነይ ከይናት ወክል 
አምዕል አምቦላጭ ከም ሽቅሉ 
ለነስአዩ ምን ንዛም ሕኩመት 
በረ ላቱ በዐል አከጃህ ዲብ 
አቶብየ ዝማም ሰልጠት ለጻብጥ 
አለቡ። ዲብ ክል ህግያሁ 
ወናይ በርላማን ጀልሳቱ፡ አግደ 
ለልትአመር እበ ሐስት ከይነት፡ 
ወዑረት ተ። እሊ ሽፍታይ ሐቴ 
ኢተአከጅሉ እግል እሽርሑመ 
ከሊማት ይእረክብ እግሉ። 

ዎሮት ዳርስ ወድ አቶብየዎሮት ዳርስ ወድ አቶብየ

“አቶብየ ዲብ ሐርብ 
አድሕድ እግል ትትሸመም 
አግቡይ ለቅፍረ ወለትወቀለት 
መስኡልየት ለረፌዕ አቢ ቱ። 
ዲበ ሐልፈ ሰኒን ዕምር ሰልጠቱ 
እግል ለአሪም፡ ለዲብ አቶብየ 
ሳደፈ ቴለል ስያሰት ምን 
ገበዩ እንዴ አሽከፈ፡ ሜርሓይ 
ፍተን ወነዐር እንዴ ገብአ፡ 
እግለ ዐድ ዲብ ደግሽ  ኖሰ-
ኖስ ክም ትትሸመም ለወዳ ቱ። 
ለእሉ ልትሃጌ ሕስይ ወእበ ሐን 
መራቀበቱ ለሀለ ዔማታት አክባር 
ለውድዩ ደዓያት እሊ ለለአርኤ 
ቱ። እሊ አዋይን እሊ ህዬ 
መቃወመት ሸዐብ ለለሀርስ ሌጠ 
እንዴ ኢገብእ፡ ለመቃወመት 
ከብቴ ስያሰት እግል ትርከብ 
አርደየት አጥፍሐ። ለአማን እለ 
ሰበት ገብአት አዜ ክም ጵላጦስ 
እግል ልልጻሕ ምን ጀርብመ 
ምን ረፍዕ መስኡልየት እግል 
ለህረብ ኢቀድር።”

ዶ/ር ሳልሕ መሕሙድዶ/ር ሳልሕ መሕሙድጊማይ ስያሰትጊማይ ስያሰት

